
ЕкIуэкI дзэ Iуэху хэхам ди гупсысэкIэм 
щIэ куэд къыхилъхьащ, тIэщIэхууи хуе-
жьауэ, ди гум куэд къыщетIэщIыж. Щхьэ-
течу жытIэнщи, абы къыдгуригъэIуэ-
жащ Хэкур фIыуэ солъагъу жыпIэным-
рэ ар пхъумэн папщIэ лIыгъэ зепхьэ-
нымрэ я зэхуакум дэлъыр зыхуэдизыр. 
Дяпэ итахэм ар ящIэу щытащ икIи я щап-
хъэкIэ къагъэлъэгъуащ я зэфIэкIыр. 
Иджы дыдэ дгъэлъэпIа ТекIуэныгъэ 
Иным и махуэри зи Iэужьыр ахэращ. 
 ГъащIэр щыхьэт тохъуэ апхуэдэхэм я 
щIэб лэри яхуэфэщэну къызэрытэджам.

АБЫ сыт и лъэныкъуэкIи поджэж ТекIуэ-
ныгъэм и махуэм и пэ къихуэу Къэрэгъэш 
къуажэм щекIуэкIа зэхыхьэр. Жылэм щып-
сэухэр зэхуэсат дзэ Iуэху хэхам нэгъабэ 
щыхэкIуэда, Урысей Федерацэм и ЛIы-
хъужь, гвардием и капитан Тэмазэ Тимур 
Мухьэмэд и къуэм и фэеплъыр ягъэлъэ-
пIэну. Ахэри яхуеблэгъахэри Къэрэгъэш 
курыт школитIми зэкIэлъхьэужьу щекIуэкIа 
зэIущIэхэм хэтащ. 

Къэрэгъэш дэт курыт школ №2-р зэра-
ухуэрэ куэд щIакъым. Ар иджырей зэма-
ным сыткIи хуэщIа еджапIэщ. Абы я 
 къуажэгъу лIыхъужьым и цIэр зэрыфIа-
щам ехьэлIа зэIущIэр Урысеймрэ Къэ-
бэрдей-Балъкъэрымрэ я гимнхэмкIэ къы-
зэIуаха иужь псалъэ иратащ ди республи-
кэм Экономикэ, жылагъуэ шынагъуэнша-
гъэмкIэ и советым и секретарь Тату Казбек. 
Абыи, иужькIэ къэпсэлъахэу Къэрэгъэшыр 
зыхыхьэ Прохладнэ районым и щIыпIэ ад-
министрацэм и Iэтащхьэ Журавлёв Анд-
реи, нэгъуэщIхэми къыхагъэщхьэхукIащ 
офицер хахуэ икIи акъылыфIэ Тэмазэр 
 Хэкум псэемыблэжу къулыкъу хуэщIыным 
и щапхъэу зэрыщытар икIи къэралым и 
щхьэхуитыныгъэм папщIэ и гъащIэр зэри-
тар. Ар зэи ящыгъупщэнукъым и Iыхьлы-
хэм, и ныбжьэгъуу, къэзыцIыхуу щытахэм я 
мызакъуэу, и лIыгъэм иригушхуэу Къэ-
бэрдей-Балъкъэрым щыпсэу псоми икIи и 
цIэр сыт щыгъуи къраIуэнущ Урысейм и 
 къуэ бжьыфIэхэм яхэту. 

И цIэр етIуанэ школым фIащами, Тимур 
щеджари къиухари Бэшорэ Хьэмид и цIэр 
зезыхьэ япэ курыт школырщ - нэхъапэм 
апхуэдэ еджапIэу къуажэм дэтар а зырщ. 
ЛIыхъужьым и фэеплъ пхъэбгъу къы зэ-
рызэIуахым теухуа зэIущIэр школым и ун а-
фэщI Шал Марьянэ къызэIуихри, жиIащ 
апхуэдэ  езыхэм я гъэсэнхэм  къазэрыхэкIар 
гушхуэныгъэ къахэзылъхьэ къарууэ къызэ-
рилъытэр. 

Къуажэм и щIыпIэ администрацэм и Iэ-
тащхьэ Заптий Артур кIэщIу тепсэлъыхьащ 
Тэмазэ Тимур и къекIуэкIыкIам. «ГъащIэр 
къызэрапщыр и кIыхьагъыркъым, атIэ и 
куу агъырщ» жыхуаIэм хуэдэщ ар…

… Тэмазэ Тимур 1990 гъэм жэпуэгъуэм и 
25-м къалъхуащ. И ныбжьыр илъэс 15 
фIэкIа иримыкъуауэ и адэр дунейм ехы-
жащ. Курыт еджапIэр 2008 гъэм къиухащ. 
Рязань къалэм генерал Маргелов В. Ф. и 

цIэр зэрихьэу щыIэ хьэуа-десант еджапIэ 
нэхъыщхьэм щытхъу иIэу щеджа нэужь      
парашют-десант взводым и унафэщIу, 
иужькIэ ротэм и унафэщIым и къуэдзэу, и 
унафэщIу къулыкъу ищIащ. Сирием ща-
пэщIэтащ террорист зэгухьэныгъэхэм хэт-
хэм. Дзэ Iуэху хэхам зэрыщIидзэу, 2022 
гъэм мазаем и 24-м, и гупыр и гъусэу Дон-
бассым кIуащ. Бадзэуэгъуэм и 18-м 
«Шторм» ебгъэрыкIуэ десант гупым и уна-
фэщIу ягъэуващ. Тэмазэр зи пашэ зауэлI-
хэм щIыпIэ зэмылIэужьыгъуэхэм бийм хэ-
щIыныгъэшхуэ щратащ. КъарукIэ къаще-
фIэкIхэм дежи къикIуэт жыхуаIэр ящIэртэ-
къым. Апхуэдэ зэхэуэхэм ящыщ зым Тимур 
уIэгъэ щыхъуащ, ауэ зэуапIэр ибгынакъым. 
АрщхьэкIэ аргуэру къытехуа удыным къе-
лакъым - ар Херсон областым щыIэ Вели-
коалександровскэ районым 2022 гъэм фо-
кIадэм и 17-м щилIыкIащ игъуэта уIэгъэ-
хэм. ЩIалэр и хэкум къашэжри, Къэрэ-
гъэш къуажэм щыщIалъхьащ. 

ЩIыхь ин пылъу ирихьэкIа дзэ къулы-
къум псори зэхэту дамыгъэ 11 къыщыхуа-
гъэфэщащ: «ЛIыгъэм и орденыр», «И ха-
хуагъэм папщIэ» медалыр; Суворовымрэ 
Жу ковымрэ я медалхэр, нэгъуэщIхэри. 
Абыхэм ящыщ дэтхэнэри, езыхэм я цIэхэм 
къызэрыбжаIэщи, псэемыблэж лIыгъэм и 
щапхъэ къызэригъэлъэгъуам и дамыгъэщ. 
Дауи, абыхэм ящыщу нэхъыщхьэщ ЛIы-
хъужьым и Дыщэ Вагъуэр. Мис, псалъэм          
и хьэтыркIэ, Урысейм и хьэуа-десанты-
дзэхэм я штабым и унафэщIым и къуэдзэ, 
гвардием и полковник Сторожев Эдуард 
жиIар: «Езым къыдалъхуа лIыгъэмрэ ха-
хуагъэмрэ къигъэлъагъуэу Тэмазэ Тимур 
хэкIуэдащ, и зауэлI къалэныр игъэзащIэу. 
Дзэ Iуэху хэхам абы зыкъыщигъэлъэгъуащ 
зи IэщIагъэм куууэ хэзыщIыкI офицеру. И 
унафэм щIэтхэр сыт щыгъуи япэ иту еб-
гъэрыкIуэрт. Езыр къызэфIэмыщIэт икIи 
къэмыланджэжт». 

… Тэмазэм и щIыхькIэ зэхуэсахэр куэдрэ 
зэбгрыкIыжакъым зэхыхьэр иуха иужьи. 
Тимур и фэеплъ пхъэбгъум деж удз гъэгъа-
хэр щызыгъэтIылъахэм яхэтащ ЛIыхъу-
жьым и унэкъуэщхэу нэгъуэщI къуажэхэм 
щыщхэри, уеблэмэ, Къэрэшей-Шэрджэ-
сым къикIахэри. КъШР-м щыщ Хьэбэз 
 къуажэм щыпсэу Тэмазэ СулътIан 
къыджиIащ: 

- БлэкIа лIэщIыгъуэм и 60 гъэхэм ди адэм 
дыкъишэри, дысабийуэ Къэрэгъэш япэу 
дыкъеблэгъауэ щытащ. Абы лъандэрэ 
дызэкIэлъокIуэ, гуауэкIи гуфIэгъуэкIи 
дызэрощIэ. Иджыри аращ. Дэ хэIэтыкIауэ 
дрогушхуэ ди Тимур. Ди мызакъуэу, ар 
адыгэ псоми ди вагъуэщ, абы и сурэтыр 
зытет пхъэбгъушхуэ Черкесск къалэми 
щедгъэгъэуващ. 

… Иджы КъШР-м щыщ Тэмазэхэр Къэрэ-
гъэш къэкIуэнущ бжьыхьэм. ФокIадэм 
хьэзыр хъунущ Урысей Федерацэм и ЛIы-
хъужьым и фэеплъыр. Ар Къэрэгъэш жы-
лэм и кум хуэзэу щагъэувыну я мурадщ.

ШАЛ Мухьэмэд.

КъБР-м и Iэтащхьэ КIуэкIуэ Казбек щыгъуа-
зэ зищIащ Налшык и «Къуэ кIыпIэ» хьэблэмрэ 
«Дубки» къалэ Iы хьэм щызэхэт сымаджэщ-
хэмрэ екIуа лIэ, Щоджэным и цIэр зезыхьэ 
уэрамым щекIуэкI зэхъуэкIыныгъэхэм. 

УЭРАМЫР метр 15-кIэ нэхъ бгъуэ ящIынурэ, 
абдежым машиниплI щызэблэкIыфу хъунущ. 
Уэрамым трагъэувэнущ иджы рей уэздыгъэхэр. 
«Уафэ къабзэ» программэм ипкъ иткIэ, ток 
кIапсэхэр пкъохэм кIэ рыщIауэ щымыту, щIым и 
лъабжьэм щы зэпрашынущ. Гъуэгум и лъэны-
къуитIымкIэ ирикIуэну лъэс лъагъуэхэри, 
 удзып цIэри, къэувыIэпIэхэри зыхуей хуа гъэ-
зэнущ. Лэжьыгъэр бжьыхьэм деж яухыну я му-
радщ. 

 И кIэм ноблагъэ Узыфэ куэдым щеIэзэ рес-
публикэ сабий клиникэр зэIузэпэщ ящIы жын 
папщIэ яубла лэжьыгъэхэри. Абы хиубыдэ 
етIуа нэ ухуэныгъэм сымаджэхэр зрашэлIэну 
къу дамэ хащIыхьынущ, иджырей зэманым къи-
гъэув мардэм тету, КТ, МРТ Iэмэпсымэхэр зы-
щIэт пэшхэр хэту. Сымаджэщым щIагъэ-
гъуэлъхьэнухэм ща кIэ лъыплъ адрей IэнатIэхэм 
цIыхухэр щызэтримыхьэу лэжьэфынущ абы и 
фIыгъэкIэ, дэтхэнэ сымаджэри зы хуэ ныкъуэ 
къу дамэм псынщIэу нэсын хуэ дэу. 

Иджыпстурей IуэхукIэ ухуэныгъэм и щIыбыр 
нэхъыбэрэ зекIуэ, нэхъыфIуи зыгъэхуабэ мывэ-
хэкIхэмкIэ зэрахьэ. Зэ Iузэпэщ ящIынущ сабий 
сымаджэщым и пщIантIэри, машинэ гъэувы-
пIэхэр, сабий джэгупIэхэр, зыгъэпсэхупIэхэр 
хэту. Сымаджэщымрэ Кардиодиспансе рым рэ 
япэгъунэгъуу машинэ гъэувы пIэ щIэхэм зыщра-
гъэубгъунущ. 

КъинэмыщIауэ, Щоджэным и цIэр зе зы-
хьэмрэ Малая уэрамымрэ я зэ пы лъыпIэм деж 
узыншагъэр щебгъэфIэкIуэну, зыщыбгъэпсэ-
хуну Iэмалхэр зыхэт уэрам хадэ цIыкIу щащIы-
нущ. 

- Сымаджэщым и Iэгъуэблагъэм къып хуэ-
мыцIыхужу зихъуэжынущ, республикэм ис 
цIыхубэми нэхъ тыншу къахуэгъэсэбэ пынущ, - 
жиIащ КIуэкIуэ Казбек.

КъБР-м и Iэтащхьэмрэ Правительствэмрэ
я пресс-IуэхущIапIэ.

Дунейпсо Адыгэ Хасэм и Гъэ-
зэщIакIуэ гупым и зи чэзу зэIущIэр 
Краснодар щIыналъэм хыхьэ ТIуап-
сэ къалэм щекIуэкIащ иджыблагъэ. 
Абы кърихьэлIащ КъБР-м, АР-м, 
КъШР-м, Осетие Ищхъэрэ - Алани-
ем, Ставрополь, Краснодар щIына-
лъэхэм, Абхъазым, Сирием, Тыркум 
щылажьэ Адыгэ Хасэхэм я тхьэ-
мадэхэмрэ лIыкIуэхэмрэ. ЗэIущIэр 
махуитIкIэ зэхэтащ, Iуэхугъуэ 
куэдым теп сэ лъыхьащ, унафэ 
 хъарзынэхэри  къащтащ.

ДАХ-м и тхьэмадэ Сэхъурокъуэ 
Хьэутий зэIущIэр къыщызэIуихым, 
къы зэхуэсахэм ягу къигъэкIыжащ 
Тыркумрэ Сириемрэ къыщыхъуа 
 щIыхъейм цIыху минхэр зэрыхэкIуэ-
дар, абы ди лъэпкъэгъу куэди зэра-
хэтыр.

«Зэрыдунейуэ гухэщIыгъуэ къезыта 
къэхъукъащIэм цIыхухэр зэкъуигъэу-
ващ, зым и гуауэр адрейм зыхищIэу, 
зыщIигъэкъуэну хуэпIащIэу жылэхэр 
къызэщIиIэтащ. Япэ итахэм ящыщщ 
адыгэ лъэпкъыр. Дегъэгушхуэ дэнэ 
къэрали щыпсэу ди лъэпкъэгъухэр 
зылI и быну къызэрыувам, я дэIэпы-
къуныгъэр гузэвэгъуэ зылъэIэсахэм 
зэхуэдэу зэралъысам. ЩIэгъэкъуэн 
хъууэ Iуэхум хэтыфа псоми я фIыщIэр 
инщ», - жиIащ Сэхъурокъуэм.

Ар тепсэлъыхьыжащ езыр я пашэу 
лIыкIуэ гуп Тыркум тхьэмахуэм нэбла-
гъэкIэ зэрыщыIам, щIыр щыхъея 

щIыпIэхэм я курыхыу къалъытэ, ди 
лъэпкъэгъухэр куэду щыпсэу Къэхьрэ-
манмараш къалэм зэрыкIуам, абы 
дэсхэм я Iуэху зыIутым зэрызыщагъэ-
гъуэзам, зэрызыщIагъэкъуа щIы-
кIэхэм.

 КАФФЕД-м и Хасащхьэм щыщ, 
Мараш къалэм дэт Адыгэ Хасэм и 
тхьэмадэ Урым Бэчыр къыхигъэщащ 
Хэкум икIа лIыкIуэхэм Тыркум щып-
сэу адыгэхэр гуапэу къызэры зэ-
щIиIэтар. «Гуауэр къыбдэзыIыгъым 
уи щхьэр елъытэ, жаIэ ди дежкIэ. Фи 

фIэщ фщIы, зеиншэ къабзэу ды-
зэрыщымытым, щIыбагъ дызэриIэм, 
къытхуэгузавэу адыгэ дуней зэ-
рыщыIэм зыкъомкIэ ди гуныкъуэ-
гъуэхэр мащIэ зэращIар. Тхьэмадэр 
къы зэрытхыхьар, къуажэ-къуажэ кIэ-
рэ къызэхикIухьыурэ щытыкIэр зэ-
рызригъэлъагъур апхуэдизкIэ зэлъа-
щIысати, псори къытщIэупщIэрт икIи 
къытлъыгъуазэрт. Дызыхэс лъэпкъ-
хэм я пащхьэ ди щхьэр лъагэу щыд-
вгъэлъагъужащ, фIыщIэ фхудощI», - 
жиIащ зи гур къызэфIэна Урымым.

Сэхъурокъуэ Хьэутий блэкIакъым 
къэралым иджыпсту иригъэкIуэкI дзэ 
операцэ хэхами. Тхьэмадэм зэры-
жиIамкIэ, ДАХ-м абы хэт щIалэхэм я 
Iуэхур зэи зыщигъэгъупщэркъым, зи 
псэрэ зи узыншагъэрэ емыб лэжхэм 
зэрыхузэфIэкIкIэ защIегъакъуэ. 
«Дызытет дунейм и шынагъэр зыхэд-
мыщIэу хъунукъым. Абы къегъэув 
нобэ дызэкъуэтын, къэралым и Iэна-
тIэр зэхэтщIыкIыу и уна фэщIым и 
лъэныкъуэу дыщытын  хуейуэ. Ущызэ-
гурыIуэм деж сыт хуэдэ лъэпощхьэ-
пори къызэбнэкIыфынущ, дэри абы 
дыхущIэкъупхъэщ», - жиIащ Сэхъуро-
къуэм.

ДАХ-м зыхуигъэувыж пщэрылъ нэ-
хъыщхьэхэм ящыщщ анэдэлъхубзэм 
и пщIэр къэIэтыныр. Абы хуэунэтIауэ 
лэжьыгъэшхуэ щокIуэкI щIыпIэ ха-
сэхэм, ауэ псори нэхъри зэкъуегъэувэ 
дунейм адыгэу тетым къызэдащта, 
«Дунейпсо адыгэ Iуэрытх» зы фIэтща 
пэхуэщIэ купщIафIэм. Адыгэ Iуэрыт-
хыр зэрекIуэкIам ехьэлIауэ къэп-
сэлъа, ДАХ-м и вице-президент Що-
джэн Iэминат зэрыжиIамкIэ, абы мы 
гъэм цIыху минихым щIигъу хэтащ. 
«АнэдэлъхубзэкIэ угупсысэныр, ут-
хэныр, уеджэныр пщIэ зыпылъ Iуэхуу 
зэрыщытыр щапхъэу ягъэувыну,               
ар къызэрыкIуэ щытыкIэу лъэп-             
къым къыдэгъуэгурыкIуэу ягъэпсыну 
 ху щIокъу диктантым и жэрдэмщIа-
кIуэхэр. «Адыгэ Iуэрытх» дунейпсо 
Iуэхугъуэ зэрыхъурэ мы гъэм илъэ-
ситху хъуащ. Мы гъэм ар пэIудзауи 
зэхыхьэ жыпхъэм итуи къызэдгъэпэ-
щащ. Лэжьыгъэр щатхащ УФ-м и 
щIыпIэ 43-м, Тыркум, Иорданием, Си-
рием, Израилым, Голландием, 
 США-м», - жиIащ Щоджэн Iэминат.

(КIэухыр 2-нэ нап.).

Шапсыгъым щохасэ

Уэрамым икъукIэ
зихъуэжынущ

Дызэкъуэту

Къэрэгъэшдэсхэр  Тэмазэм  ирогушхуэ 

КъБР-м Узыншагъэр хъумэнымкIэ и минис-
терствэм Налшык дэт къалэ клиникэ сыма-
джэщ №1-м щригъэкIуэкIащ блэкIа илъэсым 
зэрылэжьар къыщапщытэжа, мы гъэм я мурад-
хэр щагъэнэIуа зэIущIэ. Абы хэтащ КъБР-м и 
Президент КIуэкIуэ Казбек. 

КъБР-м Узыншагъэр хъумэнымкIэ и министр 
Къалэбатэ  Рустам зыубгъуауэ тепсэлъыхьащ Iэ-
натIэм и унэтIыныгъэ  псоми щекIуэкI Iуэху гъуэхэм. 
Къэпсэлъэныгъэм ипэ  къихуэу къызэхуэсахэр 
ирагъэплъащ цIыхухэм япэ ме дицинэ дэIэпы-
къуныгъэхэр щагъуэт IуэхущIапIэхэр къэгъэщIэ рэ-
щIэжынымкIэ щIыналъэм щызэфIагъэкIа лэжьы-
гъэхэр къы щыгъэ лъэ гъуэ жа видеотеплъэгъуэм. 
Абы наIуэ къищIащ а унэтIыныгъэмкIэ IэнатIэм 
лэжьыгъэшхуэ зэрыщ ра гъэкIуэкIар.

- Республикэм жыджэру щагъэзащIэ «Узынша-
гъэр хъумэн» лъэпкъ проектым къахуигъэув Iуэ-
хугъуэр. Пандемием и лъэхъэнэм языныкъуэ лэ-
жьыгъэр къызэтеувыIауэ щытами, мы гъэм и 
пэщIэдзэм щIэгъэхуэбжьауэ Iуэхум иужь дихьэ-
жащ, - жиIащ министрым. - Мы зэманым ири-
хьэлIэу щIыналъэ проект куэдымкIэ ехъулIэны-
гъэхэр диIэщ, уеблэмэ языныкъуэхэмкIэ Урысейм 
и хэгъэгухэм ди щIыналъэр щыпэрытщ.

Къалэбатэм и гугъу ищIащ республикэм и де-
мографие щытыкIэм икIи къызэригъэлъэгъуам-
кIэ, 2023 гъэм щIышылэм и 1-м ирихьэлIэу рес-
публикэм щыпсэухэм я бжыгъэр цIыху 903266-рэ 
мэхъу, абы щыщу 214093-р сабийщ. Иужьрей 
илъэситIым коронавирус узыфэ зэрыцIалэм 
зэрызиубгъум и зэранкIэ лIэхэм я бжыгъэр нэ-
хъыбэу щытами, нэгъабэ абы зи Iуэхур нэхъыфIу 
къалъыта хэгъэгухэм ди республикэр хэтщ. 

- Ар зи фIыгъэр жылагъуэм я узыншагъэр 
 хъумэнымкIэ, и чэзум узыр къэхута хъунымкIэ 
ирагъэкIуэкI Iуэхухэрщ, - жиIащ министрым. - 
ЦIыху нэхъыбэм я узыншагъэр къэпщытэнымкIэ 
сэбэпышхуэ мэхъу ягъэIэпхъуэ медицинэ ком-
плексхэр. ИлъэситIым къриубыдэу, «Узыншагъэр  
хъумэн»   лъэпкъ   проектым  хыхьэу, республикэм 
и медицинэ IуэхущIа пIэхэм яIэрыхьащ зыхуэны-
къуэ Iэмэпсымэ  зэ   мылIэу жьыгъуэхэр. Къап-
щтэмэ, 2022 гъэм  дис     пансеризацэр ирагъэкIуэ-
кIащ цIыху мин 19-м нэблагъэм. 

ФIагъ лъагэ зиIэ медицинэ дэIэпыкъуныгъэхэр 

ЗыхущIэкъупхъэхэри мащIэкъым
цIыхухэм яхуэщIэныр сыт и лъэныкъуэкIи зыхуей 
хуэзэу щыэтеублащ IуэхущIапIэ 13-м. Узыншагъэр 
хъумэнымкIэ IэнатIэм дэтхэнэ и зы унэтIыныгъэ-
ми зыужьыныгъэ пыухыкIахэр щокIуэкI. 

Узыншагъэр хъумэнымкIэ IэнатIэр зыхуэныкъуэ 
IэщIагъэлIхэмкIэ къызэгъэпэщыныр министер-
ствэм зыхуигъэувыжа къалэн нэхъыщхьэхэм 
ящыщщ. А Iуэхум хуэунэтIауэ илъэс зыбжанэ 
 хъуауэ ди республикэм щагъэзащIэ «Къуажэ           
дохутыр» къэрал программэр. Абы ипкъ иткIэ, 
2019 - 2022 гъэхэм унэтIыныгъэ зэхуэмыдэхэмкIэ 
дохутыри 139-м лэжьыгъэ ягъуэтащ. 

IэнатIэр зэрефIакIуэр наIуэ зыщI Iуэхугъуэхэм 
ящыщ зыуэ Къалэбатэм къигъэлъэгъуащ ком-
пьютерым и Iэмалхэр нэхъ жыджэру къыща-
гъэсэбэпу Iуэхур зэрызэтраублар. Псалъэм пап-
щIэ, Къэрал IуэхутхьэбзэхэмкIэ зыуэ щыт порта-
лым и фIыгъэкIэ  зэпэIухауэ дохутырым и деж 
зебгъэтхыныр куэдкIэ нэхъ тынш хъуащ. Къэбэр-
дей-Балъкъэрыр а Iуэхуми къыщыхэжаныкIащ, а 
Iэмалыр къэзыгъэсэбэпхэр процент 90-м нэсащ.

2023 гъэм зыхуагъэувыжа къалэнхэм я гугъу 
щищIым, министрым къыхигъэщащ къэрал, щIы-
налъэ программэхэр гъэзэщIэным адэкIи къы зэ-
рыпащэнур республикэм и цIыхухэм ягъуэт меди-
цинэ Iуэхутхьэбзэхэр егъэфIэкIуэным я къару псо-
ри етауэ зэрытелэжьэнур.

КъБР-м и Iэтащхьэ КIуэкIуэ Казбек жиIащ рес-
публикэм узыншагъэр хъумэнымкIэ и IэнатIэм лэ-
жьыгъэшхуэ зэрыщрагъэкIуэкIар, абы игъуэта 
зыужьыныгъэхэр зэрынэрылъагъур.

- ЦIыхухэм зыкъызэрысхуагъазэхэм тещIы-
хьауэ жысIэмэ, иджыпстукIэ гугъуехьхэр нэхъ 
здэщыIэр районхэмрэ къуажэхэмрэщ, - жиIащ 
республикэ УнафэщIым. - Ахэр зыхуэныкъуэ 
IэщIагъэлIхэмкIэ къызэгъэпэщынымкIэ, абы-
хэм дгъакIуэ медицинэ лэжьакIуэхэр дэIы-
гъынымкIэ хэкIыпIэ щхьэ хуэхэр убзыхупхъэщ. 
Апхуэдэуи тхьэусыхафэ щы Iэщ Республикэ 
 психоневрологие диспансерым и IуэхущIапIэр 
мыхьэнэншэ дыдэ зэрыхъуам теухуауэ. Ар 
икIэщIыпIэкIэ зи  ужь дихьэн хуей Iуэ хухэм 
ящыщщ. IэнатIэм ехъулIэныгъэхэр щыIэщ,   
адэкIи дызыхущIэкъупхъэр нэхъ мащIэкъым.

ЩХЬЭЩЭМЫЩI  Изэ.
Сурэтыр Къарей Элинэ трихащ.

Лъэпкъ
Iуэху

Кавказ Ищхъэрэм и 
зыгъэпсэхупIэхэр ирагъэфIакIуэ

Дин псори зыгуэркIэ зэтохуэ

ХъыбарегъащIэ

КъБР-м и Правительствэм и Унэм накъыгъэм и 13-м 
зэIущIэ щекIуэкIынущ Кавказ Ищхъэрэ федеральнэ 
щIыналъэм и хэгъэгухэм «Щэнхабзэ» лъэпкъ проек-
тыр зэрыщагъэзащIэм теухуауэ. Зэхыхьэм хэтынущ 
УФ-м щэнхабзэмкIэ и министрым и къуэдзэ Преподоб-
ная Надеждэ, КъБР-м и Iэтащхьэ КIуэкIуэ Казбек, 
 УФ-м, КИФЩI-м щэнхабзэмкIэ и IуэхущIапIэхэм я 
унафэщIхэр, къэпщытакIуэ нэхъыщхьэхэр. 

ЗЭIУЩIЭМ щыхэплъэнущ «Щэнхабзэ» лъэпкъ проек-
тыр, «Пушкиным и картэр», «Урысейрщ къыщагупсы-
сар» проектхэр зэрагъэзащIэм, щIэблэм я гъэсэныгъэм 
теухуа Iуэхугъуэхэм. Абы и пэ къихуэу Правительствэм и 
Унэм и пэшышхуэм къыщызэIуахынущ Урысейм и щIы-
налъэхэм «Щэнхабзэ» лъэпкъ проектыр зэрыщызэфIа-
хам теухуа выставкэрэ декоративно-прикладной твор-
чествэмкIэ «Республикэм и дыщэ лIэщIыгъуэр» гъэлъэ-
гъуэныгъэр. 

Iуэхум кърихьэлIахэр кIуэнущ «Арт-Идея» центрым. 
Центрыр 2022 гъэм къыщызэIуахащ Кавказ Ищхъэрэм 
ГъуазджэхэмкIэ и къэрал институтым. 

ЗэIущIэм и программэм хыхьэу къызэрагъэпэщынущ 
«ЩIыналъэхэм зэманым декIуу зэрызаужьыр» зэхыхьэр. 
ХьэщIэхэр хэтынущ IуэрыIуатэ-этнографие махуэшхуэм, 
республикэм и къалэхэмрэ районхэмрэ я лъэпкъ пщIан-
тIэхэм я гъэлъэгъуэныгъэм.

Ди республикэм и жыла-
гъуэхэр зэщIэкъуэ ным 
 теухуауэ илъэс къэс ира-
гъэкIуэкI мазитI лэ жьы-
гъэм жыджэру хэтащ 
 Бахъсэн щIыналъэр.

ЦIЫХУ мини 8-м щIигъу 
зыхэлэжьыхьа щэбэт щIы-
хьэхум хиубыдэу пхъэхуей, 
бзииху жыгыу 1200-рэ ха-
сащ, кIэ рыхубжьэрыхуу 
тонн 32-рэ дашащ, киломе-
три 8,5-рэ зи кIыхьагъ 

къэрал гъуэгум и Iуфэм Iут 
жыгхэм сэху иратащ, 
 Бахъсэн, Балъкъ, Къулъкъу-
жын псыежэххэм я Iуфэхэр 
зэщIагъэкъэбзащ, зауэм 
хэтахэм я фэеплъу жылэ 
къэс дэтхэр (13 мэхъу) зы-
хуей хуагъэзэащ. ДяпэкIи 
ткIийуэ яхущытынущ хаб-
зэм къемызэгъ пхъанкIий 
идзыпIэхэр къы зэзы гъэ-
пэщ хэм. 

Мы махуэхэм екIуэкIа щэ-
бэт щIыхьэхум жыджэру хэ-

тащ Бахъсэн къалэ админи-
страцэм, къулыкъущIа-                  
пI э хэм я лэжьакIуэхэр, 
 къа лэ дэсхэр. ТехникэхэмкIэ 
къы  зэгъэпэща гупым ягъэ-
къэбзащ километри 6 зи 
кIыхьагъ мэзкусэмрэ къалэ 
уэрамхэмрэ, лъэс зекIуа-
пIэхэм я къэухьхэм сэху 
тракIащ, удз гъэгъа гъэкIы-
пIэхэр япщIащ, пхъэнкIийуэ 
тонн 25-рэ зэхуахьэсащ.

ШЭРЭДЖ Дисэ. 

Лъэпкърэ динкIэ зэ-
мыщхьу цIыху куэд зэрыс 
ди къэралым дежкIэ мы-
хьэнэшхуэ иIэщ фIэщ-
хъуныгъэм и дэтхэнэ 
 къудамэми лъабжьэ  хуэхъу 
 тэмакъкIыхьагъыр ныб -
жьы щIэхэм яхэлъу къы    дэ -
кIуэтеиным. 

 КъБР-м Лъэпкъ Iуэхухэм-
рэ жылагъуэ проектхэмкIэ и 
министерствэм и нэIэ щIэту, 
мы гъэми екIуэкIащ «Диныр 
- пщIэщ» зыфIаща зэ хьэ-
зэхуэр. «Къэбэрдей- Балъ-
къэрым ис цIыхубэм я жыла-
гъуэ зэгухьэныгъэхэм ядэ-
лэжьэн» къэрал програм-
мэм мураду зыхуегъэувыж 
сабийхэм диным хащIыкIыу, 
щэнхабзэ бей зэрылъ рес-
публикэм щыпсэу псоми 
яде кIуэкIыфу къэгъэхъу-
ныр. Зэпеуэм къыщыхэжа-
ныкIауэ къалъыта ныбжьы-
щIэхэр «Маяк» зыгъэп сэ  ху-
пIэм махуищкIэ  щы зэ Iу  щIащ, 
я нэгу зэ рыз  рагъэужьам 
къы дэкIуэу, я щIэныгъэми 
щы хагъахъуэу. Сабийхэр 
Налшык дэт чыристан тхьэе-
лъэIупIэми, Къэбэрдей- 
Балъкъэрым и Муслъымэн-
хэм я IуэхущIапIэр щылажьэ 
мэжджы тышхуэми яшащ. 
Муфтийм и дэIэпыкъуэгъу 
Амщыкъуэ Анжелэ ныб-
жьыщIэхэр щыгъуазэ ищIащ 
ислъамым и тегъэщIапIэ-

ЩIыналъэщIэхэм 
зыщIагъакъуэ

УФ-м и Правительствэм 
и УнафэщIым и къуэдзэ 
Чернышенкэ Дмитрий лэ-
жьыгъэ IуэхукIэ щыIащ 
Луганск ЦIыхубэ Респуб-
ликэм. Абы зыщигъэгъуэ-
защ щIыналъэм спортым 
зырызыщиужьым.

«2023 гъэм Урысейм и хэ-
гъэгущIэхэм спорт IуэхущIа-
пIэхэр щызэфIэгъэувэжы-
ным, а IэнатIэр егъэфIэ-
кIуэным трагъэкIуэдэну 
къэ рал бюджетым, нэ-
гъуэщI мылъку хэхъуапIэхэм 
къыхэкIыу сом меларди 
 3,2-м щIигъу хуаутIыпщы-
нущ», - жиIащ Чернышенкэ 
Дмит рий.

Апхуэдэу ар щыIащ Лу-
ганск дэт, Физическэ щэн-
хабзэмкIэ училищэ нэхъыщ-
хьэм икIи абы щеджэ ныб-
жьыщIэхэм спорт щыгъын 
комплект 50 къызэращэхун 
сертификат яритащ. 

Чернышенкэ Дмитрий и 
аппаратым къызэрыщыха-
гъэщамкIэ, 2024 гъэм гъат-
хэпэм и 1 пщIондэ Луганск 
ЦIыхубэ Республикэм спорт 
IуэхущIапIэу 9 щызэра-
гъэпэщыжынущ, узынша-
гъэр щрагъэфIэкIуэж физ-
культурэ комплексу 7 
 щаухуэнущ, апхуэдэуи зы-
хуэ ны къуэ спорт Iэ  мэп  -
сымэхэмрэ хьэп шыпхэмрэ 
къащэхунущ.

УФ-м и Правительствэм и 
УнафэщI Мишустин Михаил 
мэлыжьыхьым и кIэхэм 
наIуэ къищIащ къэралым и 
щIыналъэщIэхэм я социа-

Кавказ Ищхъэрэ федеральнэ щIыналъэм 
щыIэ зыгъэпсэхупIэхэр иджырей мардэхэм 
изагъэу зэрырагъэфIакIуэр, дызыхуэкIуэ 
илъэсхэм зыужьыныгъэ ин къызэры пэ-
щылъыр Минеральные Воды къалэм 
иджыб лагъэ щекIуэкIа Кавказ инвестицэ 
гъэ лъэгъуэныгъэ иным щыжаIащ IэщIа-
гъэлIхэм. 

КАВКАЗ инвестицэ гъэлъэгъуэныгъэр 
 КИФЩI-м и экономикэ Iуэхугъуэ нэхъыщхьэщ 
жы пIэмэ, ущыуэнукъым. Мы Iуэхур Урысей 
Федерацэм Экономикэ зыужьыныгъэмкIэ и 
министерствэм и нэIэ щIэту къызэрагъэпэщ 
икIи хьэрычэт Iуэхум, банкым, зыужьыныгъэм-
кIэ институтым, щIыналъэ, федеральнэ уна-
фэщIхэм я лIыкIуэхэр хэтщ. Гъэлъэгъуэны-
гъэм унэтIыныгъэ 20-кIэ зэхуэсхэр щокIуэкI, 
абыхэм я Iыхьэ плIанэр зи жэрдэмыр «Кавказ.
РФ»-ращ. 

«Кавказ Ищхъэрэ федеральнэ щIыналъэм 
и туризмэр: иджырей Iэмалхэмрэ щIэуэ къе-
жьа хэкIыпIэхэмрэ» зыфIаща утыкум, феде-
ральнэ, щIыналъэ унафэщIхэр, ресторан-
хэмрэ хьэщIэщхэмрэ зыгъэлажьэхэр, туропе-
раторхэр зыхэта зэIущIэм, нэхъыщхьэу щы-
тепсэлъыхьащ Кавказ Ищхъэрэм и туризмэ 
IэнатIэм дяпэкIэ къыпэплъэхэм. Абы щыIащ 
Дагъыстэн Республикэм туризмэмкIэ, цIыхубэ 
художественнэ IэщIагъэхэмкIэ и министр Мер-
данов Эмин, Осетие Ищхъэрэ - Аланием 
Туриз мэмкIэ и комитетым и унафэщI Дзарахо-
хов Ацэмэз, Урысейм и Рестораторхэмрэ оте-
льерхэмрэ я федерацэм и президент Бухаров 
Игорь, АТОР-м и гъэзэщIакIуэ унафэщI Ломи-
дзе Майе, «Альянс Отель Менеджмент» ком-
панием и генеральнэ унафэщI Прасов Вадим, 
«Вайлд Трейл»-м и унафэщI Жилин Антон, нэ-
гъуэщIхэри.

Къапщтэмэ, къэпсэлъахэм и гугъу ящIащ 
хэгъэгухэм щыIэ проект ехьэжьахэм, абыхэм 
инвестицэ къыхэзылъхьэн къызэралъыхъуэм, 
щIыналъэзэхуаку турист гъуэгухэр зэрауб-
зыхум, экологие, гастроном, промышленнэ ту-
ризмэм, кIуэаракъэ мы IэнатIэм епха унэ тIы-
ныгъэ псоми нобэ я Iуэху зыIутым, цIыхухэм 
ягу дыхьэ Iуэхутхьэбзэ яхуэщIэнымкIэ хэкIы-
пIэхэм, нэгъуэщIхэми. «Кавказ.РФ»-м и гъэ-
зэщIакIуэ унафэщI ТIымыжь Хьэсэн къыхи-
гъэбелджылыкIащ зыхуей хуэзэ курортхэр 
щIыналъэм и социально-экономикэ зыу жьы-
ныгъэм и Iыхьэшхуэу зэрыщытыр. 

«Иджыри илъэси 7 - 10 ипэкIэ, мы щIыналъэ-
хэм щыIэ ухуэныгъэшхуэхэр къэралым и нэIэ 
щIэту щытамэ, иджы долъагъу апхуэдэ 
объект хэм компание инхэмрэ мылъку зыб  гъ э-
дэлъ IуэхущIапIэхэмрэ ахъшэ зэрыхалъхьэр. 
Зэ хуэ дэу яфIэгъэщIэгъуэнщ санаторэ-курорт 
комплексхэри, бгы-лыжэ зыгъэпсэхупIэхэри. 
Ап хуэдэ щапхъэу къэпхь хъунущ «Iуащхьэма-
хуэ» зыгъэпсэхупIэ цIэрыIуэр къызэрыдгъэ-
щIэращIэр. Иджыри къыздэсым абы те-
гушхуэн щымыIами, иджы компание 15-м да-
хоплъэ, щIы Iыхьэу 4 еттыну», - къыхигъэщащ 
ТIымыжь Хьэсэн. 

КъулыкъущIэм и гугъу ищIащ «Архъыз» ком-
плексыр инвестор лъэрызехьэм и нэIэ зэры-
щIагъэувам фIы куэд къызэрыпэкIуам, ар гъа-
тхэпэм сом мелард 24-кIэ уней инвесторым 
зэригъэкIуэну зэрыIэщIалъхьар. «Архъызыр» 
къызэрыунэхурэ абы и Iэгъуэблагъэр зэIу зэ-
пэщ ящIащ. Апхуэдэуи зыгъэпсэхупIэм кило-
метри 10 хуэдизкIэ пэIэщIэу щыт Архъыз къуа-
жэ цIыкIум илъэситху лъандэрэ щымыIауэ 
цIыху мини 3 зыщIэхуэ хьэщIэщхэр щащIащ, 
лэжьыгъэ IэнатIэу 1000 къыщыунэхуащ. Къэ-
рэшей-Шэрджэсым и Инжыдж районым, 
зыгъэп сэхупIэ щIыпIэм хиубыдэм, щIы уасэр 
про цент 450-кIэ щыдэкIуеящ, налогыу къы-
хахри проценти 130-кIэ нэхъыбэ хъуащ. 

«Тегушхуауэ жыпIэ хъунущ нобэ бгылъэ зы-
гъэпсэхупIэхэр къызэдгъэпэщыфу зэрызед-
гъэсар, абыхэм зыгъэпсэхуакIуэхэм я мыза-
къуэу, инвесторхэри къызэрыдахьэхыр. Абы 
дэ Iэмал къыдет дяпэкIэ унэтIыныгъэщIэхэми 
делэжьынымкIэ, псалъэм къыдэкIуэу жы п-
Iэмэ, Каспий тенджызым и Iуфэм дыгъэ зе-
гъэупIэхэр къыщызэIутхыным дяпэкIэ иужь 
дитынущ», - дыщIигъуащ Хьэсэн. 

«Iуащхьэмахуэ» зыгъэпсэхупIэм щекIуэкI 
лэжьыгъэхэм нэхъ убгъуауэ и гугъу пщIымэ, 
абы и Iэгъуэблагъэхэри, Азау хуей турист къуа-
жэ цIыкIури зыхуей хуагъазэ. Абы теухуауэ 
ящIэхэр «Кавказ.РФ»-м и генеральнэ унафэщI 
Юмшанов Андрей хуиIуэтащ Кавказ инвести-
цэ гъэлъэгъуэныгъэм хэта, Урысей Федера-
цэм и Правительствэм и УнафэщI Мишустин 
Михаил. 

«Iуащхьэмахуэ» зыгъэпсэхупIэр къэгъэщIэ-
рэщIэным ехьэлIа я лэжьыгъэхэм я япэ Iыхьэр 
2022 гъэм зэфIагъэкIащ. Абы къыщызэIуа-
хащ сату унэ цIыкIухэр, нэгузегъэужьыпIэ зэ-
мылIэужьыгъуэхэр, зэуэ машинэ 800 хуэдиз 
зэрыхуэ гъэувыпIэ, апхуэдэуи а щIыпIэм узэ-
рыщызекIуэ гъуэгухэр зэрагъэпэщыжащ. 

Иджыпсту абы дэт ухуэныгъэхэм зы архи-
тектурэ теплъэ ирату щIадзэнурэ 2026 гъэм 
ирихьэлIэу щIэхэри яухуэнущ. Абы къыдэкIуэуи 
паркхэр, спорт утыкухэр, къэкIухьыпIыхэр ща-
щIынущ. 

«Гектар 24-рэ къызэщIэзыубыдэ щIыпIэр 
иджырей мардэхэм изагъэу къэдгъэщIэрэщIэ-
нущ илъэситхум къриубыдэу. Мы махуэхэм 
абы папщIэ проект зыщIынухэм я зэпеуэ зэхэт-
шащ, нэхъыфIыр къыхэтхмэ, дызыхуей псори 
къэлъытауэ тхылъымпIэм къыщагъэлъэгъуэ-
нущ щIыпIэми, абы иджыпсту и теплъэми, 
щIы уэпсми езэгърэ цIыхухэм я дежкIэ телъы-
джэ зыгъэпсэхупIэ», - жиIащ Юмшанов Ан-
дрей. 

Абы къыкIэлъыкIуэу Iуащхьэмахуэ лъапэ 
ща щIынущ кIапсэ парк, аттракционхэр, бгы 
хъыринэхэр, мылыщхьэ къэжыхьыпIэ, скейт-
парк, скалодром, сабий, спорт утыкухэр. Нэхъ 
щэхуу, тыншу зызыгъэпсэхуну хуейхэм папщIэ 
абы къыщыунэхунущ гъэмахуэ шей ефапIэ, 
уэ рам тхылъ еджапIэ, зекIуапIэ хуит. Къищы-
нэмыщIауэ, щхъуантIагъэ нэхъыбэ хасэнущ, 
екIуалIэ гъуэгухэр зыхуей хуагъэзэжынущ, 
уэздыгъэхэр фIадзэнущ. Лэжьыгъэм и нэ-
хъыбэр щекIуэкIынур 2024 - 2026 гъэхэрщ. 

«Ди къэралым и зыгъэпсэхупIэ нэхъ лъагэ 
дыдэ «Iуащхьэмахуэ» Iэмал псори иIэщ илъэ-
сым и хъуреягъкIэ зыщыбгъэпсэху щIыпIэ нэ-
хъыфI дыдэ хъуну. Абы зыхуеину псори 
езыхьэлIэфын хьэрычэтыщIэхэр щыIэщ», - 
дыщIигъуащ Юмшановым.

Фигу къэдгъэкIыжынщи, «Iуащхьэмахуэ» 
зы гъэпсэхупIэр 1970 гъэ лъандэрэ мэлажьэ. 
Мы зэманым абы хьэщIэщ 30 щолажьэ. Абы 
щыщу 5-р турист хьэщIэщщ, 6-р зыгъэпсэхупIэ 
базэщ, 5-р зыгъэпсэхупIэ пансионатщ, 4-р 
альплагерщ. Псори зэхэту абыхэм цIыху 3000 
щIохуэ. 

Iуащхьэмахуэ бгы-лыжэ комплексым къэ-
жыхьыпIитI иIэщ: Чегетрэ Iуащхьэмахуэ 
бгыхэмрэ. Чегет, Iуащхьэмахуэ бгы кIапсэ 
гъуэ  гу хэм я кIыхьагъыр километр 12 мэхъу. 
Бгы-лыжэ гъуэгухэм я кIыхьагъыр километр 
35-м щIегъу. Нэхъ кIыхь дыдэр, метр 2500-рэ 
хъур, «Старый кругозор - Азау» гъуэгурщ. 

Туристхэм я бжыгъэр кIуэ пэтми нэхъыбэ 
зэрыхъур къалъытауэ, республикэ, къэрал 
унафэщIхэм гулъытэ хуащI курортхэм я ин-
фраструктурэр егъэфIэкIуэным, хьэщIэщ 
пэшхэм къыхэгъэхъуэным, апхуэдэуи а 
унэтIыныгъэмкIэ къыхалъхьэ жэрдэмхэр дэIы-
гъыным. 

НЭЩIЭПЫДЖЭ Замирэ. 

(КIэухыр.
ПэщIэдзэр 1-нэ нап.)

 Апхуэдэу абы и гугъу 
ищIащ диктантыр нэхъыфIу 
зытхахэм, тхыбзэ Iэмалхэм 
хуэIэрыхуэу къыщIэкIахэм я 
гъэфIэж пшыхь ДАХ-м и 
унэм зэрыщызэхэтар, цIы-
хуи щэм щIигъум фIыщIэ 
тхылъ ирату зэрагъэлъэпIэ-
жар.

КъыкIэлъыкIуэу Гъэ зэ-
щIа кIуэ гупыр хэп лъащ 
Урыс-Кавказ зауэр зэриухрэ 
илъэси 159-рэ зэ рырикъум 
ирихьэлIэу щIыналъэхэмрэ 
щIыпIэхэмрэ щрагъэ кIуэ-
кIыну Iуэхугъуэ хэм. Абы теу-
хуауэ Сэхъурокъуэ Хьэутий 
къыщыпсалъэм, дунейм 
ще кIуэкI Iуэху гъуэхэр къэ-
лъы тэн зэрыхуейр, зы пIэ ты-
щэ ныр къызэре мы зэгъыр 
къыхигъэщащ. «Зэ рыт щIэ-
щи, къэрал уна фэщIхэм 
 игъуэу къалъытащ накъы-
гъэ махуэщIхэм уэрамым 
пэкIухэр щрамыгъэщIыныр, 
цIыхур Iу ву зэхэмыхьэныр. 
Ар ехьэ лIащ адыгэхэм ди 
щыгъуэ-щIэж махуэми. 
Псалъэм и хьэтыркIэ, пэкIуу 
дызэхы хьэу ди  къалащхьэм 
и уэрам нэхъ инхэм дытету 
фэеплъым нэс докIуэ. Мы 
зы Iуэхугъуэр хэгъэкIауэ, ад-
рейуэ хабзэм къитIасэ зыри 
къэдмыгъа нэу тхуэщIынущ. 
Псалъэм папщIэ, гъэ къэси 
хуэдэу, Псэ жыгым деж ды-
щы зэхуэсыфынущ, ди япэ 
ищахэм дахуэщыгъуэ фы-
нущ, шэху уэздыгъэри щы-
хэд гъэнэфынущ. Абы нэ-
мыщI, хэгъэгу къэсыху мы 
махуэр зэрыригъэкIуэ кIы-
нум ехьэ лIа программэхэр 
зэ халъ хьащи, ари хуэу нэ-
тIащ къыт щIэхъуэ щIэб лэм 
я тхыдэ щIэжыр къэIэтыным, 
я зэхэщIыкIым зегъэубгъу-
ным», – жиIащ Сэ хъурокъуэ 
Хьэутий.

Тхьэмадэм къыхилъхьа 
гуп сысэм зригъэубгъуу 
къэп сэлъащ Адыгейм Лъэп къ 
IуэхухэмкIэ, хамэщI щыпсэу 
ди лъэпкъэгъухэм хъыбаре-
гъащIэ IэнатIэхэм рэ ядэ-
лэжьэнымкIэ и къу лы къу-
щIапIэм и унафэщI Щхьэла-
хъуэ Аскэр. Абы къызэры-
хигъэщамкIэ, а щIы  налъэми 
пэкIухэр ще кIуэ кIынукъым. 
«Зэхэдгъэува программэм 
ипкъ иткIэ, Адыгейм и Къэ-
рал филармонием цIы хур 
къедгъэблэгъэнущ. Абдеж 
ще кIуэкIыну зэIущIэшхуэм 
къы зэщIиубыдэнущ Iуэху-
гъуэ зэмылIэужьыгъуэхэр: 

Шапсыгъым щохасэ

УмыщIэм  ущIэупщIэныр 
емыкIукъым.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI ИЗЭЩ.

Дунейм
щыхъыбархэр

блэ кIа къэхъугъэм ехьэлIа 
театр гъэлъэгъуэныгъэхэр, 
тхыдэIуатэ пшыхьхэр, н э-
гъуэщIхэри. Шы зекIуэхэмрэ 
машинэ зэхэзежэхэмрэ щы-
Iэ ну къым. Мы лъэхъэнэм 
цIыху цIыкIур зыхэт псэ 
гузэвэгъуэм ищIыIужкIэ 
уэру узэхыхьэныр дэри къе-
мызэгъыу къыдолъытэ», – 
жиIащ Щхьэлахъуэм.

Апхуэдэущ Iуэхум зэре-
гупсысыр хамэ къэралхэм 
щыпсэу ди лъэпкъэгъухэри. 
«Ди къэралым щIыр хъейуэ 
цIыхушхуэ зэрихьам къы-
хэкIыу, пэкIухэмрэ зэхуэс-
хэмрэ щыдмыщIыным те-
дубыдащ. Ауэ ди адэжьхэм 
я щхьэ кърикIуа нэщIэб-
жьэр зыщыдгъэгъупщэ хъу-
нукъым. Анкара къалэм 
тхыдэм теухуауэ щIэныгъэ 
зэхуэс щытщIыным, цIыхур 
абы къетшэлIэным дыкъы-
теувыIащ», – жиIащ Урым 
Бэчыр.

Щыгъуэ-щIэж махуэм 
ехьэлIауэ адыгэ хэгъэгухэм 
щекIуэкIыну Iуэхугъуэхэр 
къызэщIэзыубыдэ програм-
мэр хъыбарегъащIэ Iэна-
тIэхэмкIэ хэIущIыIу ящIыну, 
хасэхэм зэбратыкIыну, Iуэ-
хур зыIутым цIыхухэр щы-
гъэгъуэзэнымкIэ лэжьыгъэ 
ирагъэкIуэкIыну унафэ къа-
щтащ.

Мыхьэнэшхуэ зиIэ Iуэху-
гъуэу  ДАХ-м къелъытэ грант 
зэхьэзэхуэхэм хыхьэныр. 
Сэхъурокъуэм и къэп сэ лъэ-
ныгъэм къызэрыхэщамкIэ,  
илъэс зыбжанэ  хъуауэ 
«ЦIыхубэ диплома тиер 
лъэпкъ зэхущыты кIэ фI хэм я 
шэсыпIэщ» зи фIэщыгъэ, 
лъэпкъым дежкIэ мы хьэ нэ 
зиIэ Iуэхугъуэ зы бжа нэ къы-
зэщIэзыубыдэ пэ хуэ щIэр зэ-
хигъэувэурэ Урысейм ще-
кIуэкI грант зэ хьэ зэхуэхэм 
хохьэ. Апхуэдэу ДАХ-м мы-
зэ-мытIэу УФ-м и Президен-
тым и грантыр къи хьащ. 
«Жэр дэм зимыIэ щIыпIэ 
хасэ зыри къытхэткъым. 
Псоми къыхалъхьэну, цIыху-
бэр зыхашэну хуей гукъэкI 
куэд мызащIэу къо нэ, абы 
текIуэдэну мылъку зэры щы-
мыIэм къыхэкIыу. ЩIыпIэ 
хасэхэр фыкъыхузоджэ 
грант зэхьэзэхуэхэм нэ-
хъыбэу фыхыхьэну, абы хэм 

я гъэпсыкIэмрэ егъэ кIуэ кIы-
кIэмрэ зыщывгъэ гъуэзэну», 
– къыхуриджащ хасэхэр Сэ-
хъурокъуэ Хьэутий.

ДАХ-м и тхьэмадэм къы-
хилъхьа гупсысэр зэры-
мылъабжьэншэр къыхэщу 
Мэз дэгу Адыгэ Хасэм и па-
шэ Факъуэ Русланрэ Став-
рополь щIыналъэм щыIэ 
Адыгэ щэнхабзэ зэгу-
хьэныгъэм и унафэщI Шыб-
зыхъуэ Юрэрэ грантхэм я 
фIыгъэкIэ ирагъэкIуэкI лэ-
жьыгъэхэм тепсэлъыхьащ. 
ГъэзэщIакIуэ гупым хэт 
щIыпIэ хасэхэр дяпэкIэ къэ-
ралым къыхилъхьэ грант зэ-
пеуэхэм жыджэру хэтыну 
унафэ къащтащ.

Хасэшхуэр зэрылажьэ Ха-
бзэм зэхъуэкIыныгъэхэр 
хэлъ хьэн зэрыхуейм теу-
хуауэ къэпсэлъащ ДАХ-м и 
зэхэшакIуэхэм ящыщ Мэш-
хуэфI Нэждэт. «БлэкIа 
илъэсхэм къагъэлъэгъуащ  
иджыри къыздэсым зэ-
рылэжьа Хабзэм къару-
ушхуэ зэриIар, ар губзыгъэу 
икIи къэкIуэну лъэхъэнэхэр 
къызэдищтэу зэхэлъхьа 
зэрыхъуар. Ауэ зэманыр 
ипэ кIэ макIуэ, адыгэхэр 
щыпсэу щIыпIэхэм щы-
зекIуэ къэрал унафэхэми, 
ди къэралым щылажьэ жы-
лагъуэ зэгухьэныгъэхэм 
ехьэ лIа хабзэхэми захъуэ-
жащ. Мыхэр къыхэдмы лъы-
тэу хъунукъым ди лэ жьэ-
кIэм. Дауи, гурыIуэгъуэщ 
дыщыпсэу хэгъэгум и хаб-
зэхэр къызэпыдуди зэрымы-
хъунур. КъищынэмыщIауэ, 
КАФФЕД-м и Iуэхури уб-
зыхун хуейщ. Хабзэм зэхъуэ-
кIыныгъэхэр хэлъхьэныр 
 игъуэу къафщтэмэ, абы 
къы дэкIуэу мы упщIэми 
фы хэплъэныр фIы хъунт», – 
жиIащ МэшхуэфIым.

Сэхъурокъуэ Хьэутий 
арэзы техъуащ Нэждэт къы-
хилъхьа Iуэхугъуэм икIи жи-
Iащ ар игу къызэреуэр икIи 
мы псалъэмакъхэм зы уна-
фэ гуэр тещIыхьауэ гъэу-
жьыхын зэрыхуейр. «Иужь-
рей илъэс зытIум интерне-
тым псалъэмакъышхуэ ще-
кIуэкIащ Тыркум щыIэ 
Адыгэ Хасэхэм я Зэгухьэны-
гъэр, КАФФЕД жыхуаIэр, 
ДАХ-м хэкIыжу е хэмыту. 

Мыбы и лъабжьэр хэкIэу 
мыхъу мыщIагъэ къри-
мыкIуэн папщIэ, Тыркум 
щыIэ Адыгэ Хасэхэм я Хаса-
щхьэми ДАХ-ми я уна-
фэщIхэр дызэхыхьэри, абы 
теухуа зимычэзу Зэхуэ сыш-
хуэ дызэрыт илъэсым фо-
кIадэм и 19 – 20-хэм ед-
гъэкIуэкIыныр тэрэзу къэт-
лъытащ», – жиIащ тхьэ-
мадэм.

ДАХ-м и зэIущIэм щытеп-
сэлъыхьащ КъБР-мрэ Ады-
геймрэ я еджапIэ нэхъыщ-
хьэхэм хамэ къэрал щыщ ди 
лъэпкъэгъу ныбжьыщIэхэр 
къызэрыщIэтIысхьэ щIыкIэ-
ми. Абыхэм Iэмал яIэщ къэ-
ралым и мылъкукIэ щIэны-
гъэ щызрагъэгъуэтыфыну. 
Апхуэдэу, зэIущIэ блэкIахэм 
къыщащта унафэм ипкъ 
 иткIэ, мы Iуэхугъуэм те-
лажьэ къудамэм тхылъ 
игъэ хьэзырри, ДАХ-р «Рос-
сот рудничество»-м и уна-
фэщI хэм лъэIукIэ захуигъэ-
защ квотэхэр нэхъыбэ ищIы-
ну. Ауэ Iуэхум и къызэгъэ-
пэщыкIэм Дунейпсо Адыгэ 
Хасэм и тхьэмадэр арэзы 
техъуакъым. Хэкум къэзы-
гъэзэжхэм ядэ Iэ пыкъу ным-
кIэ къудамэм хэтхэм Сэхъу-
рокъуэм япиубыдащ абы 
хэлъ зэIумыбзхэр пIалъэ 
кIэщIым къриубыдэу зэха-
гъэкIыну, къа кIуэхэм я бжы-
гъэр щIэмащIэр, ди деж ще-
джэхэр зы хэхуэ гугъуехьхэр 
зрагъэ щIэну, абыхэм я нэIэ 
трагъэ ты ну, зэпымычу ядэлэ-
жьэ ну.

Къыхэгъэщын хуейщ 
 Дунейпсо Адыгэ Хасэм и 
Гъэ зэщIакIуэ гупым и зэIу-
щIэр купщIафIэу зэре-
кIуэкIар, кърахьэлIа лэ-
жьы гъэм псори арэзы зэ-
рыте хъуар.

Апхуэдэу ДАХ-р хэтащ Хы 
Iуфэм щыпсэу шапсыгъхэм 
я Адыгэ Хасэм и тхьэма-
дэмрэ Хасащхьэмрэ щыхах 
зэхуэсым. 

ХьэщIэхэм фIэхъус гуапэ 
ярихыу къэпсэлъащ ТIуапсэ 
щIыналъэм и унафэщI щIа-
лэщIэ Бойкэ Сергей. «Iэна-
тIэм сыкъызэрытеувэрэ 
куэд  мыщIами, фи лэжьы-
гъэм сыщыгъуазэщ, фызы-
гъэпIейтейхэр зыхызощIэ. 
Фи гумэщIыгъуэхэр гъэмэ-

щIа хъун папщIэ, дызэ-
дэлэжьэнщ. Ди щIыналъэр 
лъэпкъыбэ лъахэщ, ауэ псо-
ри дызэгурыIуэу дызэдоп-
сэури, а зэгурыIуэныгъэр и 
лъабжьэу дяпэкIэ Iуэху 
зэдэтщIэу декIуэкIынщ. Сы-
щогугъ нобэрей зэIущIэм 
фызыхущIемыгъуэжын уна-
фэ зэпэшэча къыщыфщтэ-
ну», – жиIащ Бойкэ Сер-        
гей.

Шапсыгъ Хасэм и тхьэ-
мадэ КIэкIыхъу Мэжид 
къы зэхуэсахэм я пащхьэм 
зэпкъ рыхауэ ирилъхьащ 
ири гъэкIуэкIа лэжьыгъэр, 
тепсэлъыхьащ я ехъулIэны-
гъэхэмрэ щыщIэныгъэхэм-
рэ. Псалъэмакъ щхьэпэхэм 
иужькIэ, лIыкIуэхэм зэ-
дэарэзыуэ КIэкIыхъу Мэжид 
Хасэм и тхьэмадэу хахы-
жащ.

Зэхуэсым щекIуэкIа лэ-
жьыгъэр къызэщIикъуэжу 
ДАХ-м и тхьэмадэ Сэхъуро-
къуэ Хьэутий цIыхубэм я зэ-
къуэтыныгъэмкIэ арэзы 
зэрыхъуар къыхигъэщащ. 
«Гъуэгу техьэ тенэркъым, 
жы хуаIэращи, Шапсыгъ 
Хасэм гъуэгушхуэ къи-
кIуащ. Фэ фи Iуэхур зыIутыр 
фэ нэхърэ нэхъыфIу зыми 
ищIэркъым. Абы хэлъ къэ-
гъэшыпIэ псори зыхэдмы-
щIэуи дыщыткъым. Ауэ 
щIы налъэмрэ щIыпIэхэмрэ 
щыIэ унафэщIхэм псэлъэкIэ 
къадэвгъуэтащи, мащIэ-
мащIэурэ фи Iуэхухэр зэ-
тывоублэ. Шапсыгъ щIына-
лъэм дыкъыщIыщызэхуэ-
сам и зы щхьэусыгъуэщ 
фы зэримызакъуэр дгъэ-
лъэгъуэну дызэрыхуейр. 
Нобэ унафэщIу хэфхыжам 
IэнатIи цIыхугъи щиIэщ мы 
хэгъэгуми, къригъэжьа 
 Iуэ ху хэр зыхуей хуэзэу и кIэм 
зэрынигъэсынум шэч къы-
тесхьэркъым. Дунейм ще-
кIуэкIыр фолъагъу, къыдэб-
гъэрыкIуэ бийм и къарум 
зэрыхигъахъуэми фыщы-
гъуазэщ. Дыщызэкъуэтым 
дежщ дыщылъэщри, абы 
хэти къыхузоджэ. Жылэ ма-
хуэ фыхъуну си гуапэщ!» – 
жиIащ Сэхъурокъуэ Хьэу-
тий.

ЩХЬЭЩЭХУЖ Инал.

«Щэнхабзэ» лъэпкъ 
проектыр ягъэзащIэ

хэм. Симеон Столп ник и 
цIэр зезыхьэ тхьэелъэIупIэм 
и клирик Сорокин Сергей са-
бийхэр чыристан дин зе-
хьэкIэм хигъэгъуэзащ. Журт 
дин щы зэрахьэ синагогэми 
екIуэлIахэщ. 

Зэпеуэм и кIэухыр унэ-
тIыныгъищу екIуэкIащ: 
«Сурэт», «Сочиненэ», «Усэ». 
КъэпщытакIуэхэм яхэтащ 
КъБР-м лъэпкъ Iуэхухэмрэ 
жылагъуэ проектхэмкIэ и 
министрым и къуэдзэ Герго-

ков Жамболэт, КъБР-м и 
СурэтыщIхэм я зэгухьэны-
гъэм, КъБР-м и Муслъымэн 
IуэхущIапIэм, Налшыкрэ 
Псыхуабэрэ зыхыхьэ чырис-
тан епархием, лъэны къуэ 
куэду зэхэт щIалэгъуа лэ 

цент рым щыщхэр. 
«Сурэт» унэтIыныгъэм япэ 

увыпIэр къыщихьащ Нал-
шык дэт школ №9-м и 
еджакIуэ Тэрчыкъуэ Сабинэ. 
«Сочиненэ» зэпеуэм щы-
текIуар Май къалэм дэт 
школ №5-м щеджэ Коломи-
иц Михаилщ. «Усэ» зэ-
хьэзэхуэм Налшык дэт школ 
№27-м и еджакIуэ Мэз Ка-
миллэ япэ увыпIэр къыщи-
хьащ. 

Ди щIыналъэм щызекIуэ 
дин къудамищыр апхуэдэ 
дыдэу зэрызэщ хьэ щы мы-
кIыр къызгурыIуащ мы про-
ектым и фIыгъэкIэ, - Солдат-
скэ станицэм щыщ Нэгъуей 
Элонэ зэпеуэм зэрыхэтам 
фIыуэ къыдэкIуар игу къе-
гъэкIыж:  «Дин къэс щхьэ-
хуэу зыгуэрхэр хэту щытми, 
куэдкIэ зэтохуэ. ЦIыхур 
фIыуэ плъагъуныр, гуапэу 
псоми уахущытыныр, тэ-
макъ кIыхьагъ пхэлъыныр 
дин псоми нэхъапэу къыща-
лъытэ». 

- Ди мурад нэхъыщхьэр 
щэнхабзэ щхьэхуэхэм хэту 
къыдэкIуэтей сабийхэр зэд-
гъэцIыхунырт, зэбгъэ дэт-
шэнырт, - жиIащ Гергоков 
Жамболэт. – ДяпэкIэ зда-
унэтIыну лъэныкъуэр къыха-
хынымкIи щхьэпэщ мып-
хуэдэ зэпеуэхэр. 

 КЪУДЕЙ Iэминэ. 

льно-экономикэ зыужьыны-
гъэм и программэр зэрауб-
зыхуар. Абы и псалъэхэм 
къызэрыхэщамкIэ, прог-
рам мэр гъэзэщIэным ипэ 
къихуэу, узыншагъэр хъумэ-
ным кIэ, егъэджэныгъэмкIэ, 
социальнэ IуэхухэмкIэ, щэн-
хабзэмкIэ, спортымкIэ Iэна-
тIэхэм лэжьыгъэр тэмэму 
щызэтеублэжын хуейщ.

Къэзыщэхун
щыIэу пIэрэ?

Урысейм и гъунапкъэм 
пэгъунэгъуу щыт, Финлян-
дием и ипщэ-къуэкIыпIэ 
лъэныкъуэм щыIэ Ранкки 
хытIыгур ящэ. «YLE» жы-
лагъуэ телерадиокомпани-
ем къызэритамкIэ, абы уа-
сэу хуагъэуващ еврэ ме-
луани 7,9-рэ.

РАНККИ хытIыгум зауэ 
Iуэхухэм хуэщIа быдапIэхэр 
иIэщ. 2015 гъэ пщIондэ ар 
Финляндием Зыхъумэ-
жыныгъэмкIэ и министер-
ствэм и нэIэм щIэту щытащ. 
Иджыпсту хытIыгур зей Ря-
тю Исмо ар илъэс ипэкIэ 
 къищэхуауэ щытащ еврэ 
мин 700-кIэ. Абы шэч 
къытрихьэркъым мы гъэм и 
кIэ пщIондэ а жыхуиIэ уа-
сэмкIэ хытIыгур зэрищэ-
нум. 

«ЩIыпIэм и зыужьыны-
гъэм мылъку хъарзынэ 
хэтлъхьащ, - жиIащ абы. 
ХытIыгум и щIы кIапэхэр 
къызэрыбгъэсэбэпыным 
сыт и лъэныкъуэкIи хуэщIа-
уэ гуэшащ, къищынэмыщIа-
уэ, абы щыIэ ухуэныгъэхэр 
геотермальнэ гъэплъы пIэ-

хэмкIэ къызэгъэпэщащ».
Финляндиер хытIыгу нэ-

хъыбэ зиIэ къэралыгъуэхэм 
ящыщ зыщ. Апхуэдэ 
щIыпIэу къэралым щыIэр 
мини 180-м щIегъу. ГъэщIэ-
гъуэныращи, абыхэм я нэ-
хъыбэр уней мылъкущ.

Нобэ

Медсестрам и дунейпсо 
махуэщ

1954 гъэм Налшык поли-
техникэ техникум 
къыщызэIуахащ.

1916 гъэм къалъхуащ Со-
циалист Лэжьыгъэм и ЛIы-
хъужь Аргун Iэбубэчыр.

1917 гъэм къалъхуащ Аб-
хъазым и цIыхубэ усакIуэ, 
Социалист Лэжьыгъэм и 
ЛIыхъужь Шинкубэ Бэгъ-
рат.

1920 гъэм къалъхуащ 
 КъБР-м щIыхь зиIэ и артист 
Хьэщыкъуей Билал.

1935 гъэм къалъхуащ пуб-
лицист, КъБР-м щIыхь зиIэ 
и журналист Уэрыш Нур-
хьэлий.

1936 гъэм къалъхуащ 
шэрджэс еджагъэшхуэ, 
IуэрыIуатэдж, КъШР-м 
щIыхь зиIэ и журналист 
Брат Хьэсин.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уэшх къыщешхынущ. 
 Хуабэр махуэм   градус 13, 
жэщым градуси 10 - 12 щы-
хъунущ.

ЗэщIагъэкъабзэ ЩIыхьэху



Нэхъыжьым 
и пщIэр

«БлэукIа» снайперым и хъыбар

ЛIыхъужьыр дэни щылIыхъужьщ

Iуэхугъуэхэм я пэжагъымкIэ 
ахэр зытхахэм нэсу жэуап яхь. 

Авторхэмрэ редакцэмрэ я 
Iуэху еплъыкIэр зэтехуэ 

зэпыту щыткъым.

Газетыр Iэ тезыдзахэм 
яхуэ хьы ныр и пщэ дэлъщ 
КъБР-м федеральнэ пощт 

зэ пы щIэ ныгъэхэмкIэ и 
управленэм.

Заирэ (2, 3-нэ нап.), корректорхэм я 
дэIэпы къуэгъу Елмэс ФатIимэ.

КомпьютеркIэ газетым и теп лъэр 
ящIащ Мэлбахъуэ Анжелэ, Щома-
хуэ Ма рианнэ.

Сурэтхэм елэ жьар Бицу Жаннэщ.

«Издательство «Южный 
регион» ООО-м щытра-
дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

«Уэрэ сэрэ» уэрэдыр 
жьыми щIэми яIурылъщ. 
Ар епшажьэ-мэ, къыб де-
мыжьууфы ныр мащIэщ… 

Мы уэрэдыр хэкIуэтауэ 
пхуэзусами,

Мы си щхьэцым уэс
мыткIужыр къытесами,

Сэ къысфIощIыр
уэрэ  сэрэ

Япэу нобэ дызэхуэзэу.
Уэрэ сэрэ,
Уэрэ сэрэ
Япэу нобэ дызэхуэзэу.

Гум дыхьэ уэрэдыр зыт-
ха Къуэдзокъуэ Хьэсэн            
и гъащIэр къызэре кIуэ-
кIам и хъыбар къэп щIа 
нэужьщ, абы и купщIэр 
къыщыбгу ры Iуэр. 

1943 гъэм Бахъсэн щIы-
налъэм Дзэ Плъыжьымрэ 
фашистхэмрэ мазищкIэ 
щы  зэхэуащ. Къуэдзокъуэхэ 
я пщIантIэм зэгуэр къы-
дэхуа топышэм и къутахуэ 
илъэсий ныбжьым ит 
Хьэсэн къытехуэри, дэIэ-
пыкъуэгъуи хущхъуи ямы-
Iэу, щIалэ цIыкIум и адэ 
 къуэшхэм я щхьэгъусэхэр 
махуищкIэ къыкIэлъып-
лъащ. ИужькIэ сэлэтхэм 
мастэ къыхалъхьэщ, уIэ-
гъэр хуагъэкъабзэщ, хущ-
хъуэ кърагъафэри, плъыр-
жьэрыр щхьэщыкIащ, и 
 къарур щIихами, балигъхэр 
гугъу иримыгъэхьын па-
пщIэ, къызэфIэувэжащ. 
Хьэ сэн и тепIэн-щIэлъын 
тIэкIур и блэгущIэм щIэлъу, 
и лъэр ерагъыу зэблихыу-
рэ и адэ къуэшхэм деж 
 чэзу-чэзууэ кIуэрт, зым и 
деж куэдрэ зыщимыIэ-
жьэу, адрейм деж ебла-
гъэрт. ЩIалэ цIыкIум и адэ-
анэр куэд щIат дунейм 
зэрехыжрэ, адэ къуэшиплI 
иIэми, абыхэм ящыщу зыр 
быныншэми, зэкъуэшхэр 
зэчэнджэщщ, арэзы зэдэ-
хъури, Хьэсэн Сабий унэм 
иратащ. 

Абдеж сабийм и дунейр 
къытеункIыфIащ, фIыри, 
лъа  гъуныгъэри, хуабагъэ-
ри, нэхури дунейм текIуэ-
дыкIыжауэ къыщыхъуу. 

Апхуэдэ щIэдзапIэщ иIар 
къэбэрдей тхакIуэ, усакIуэ, 
журналист, критик Къуэ-
дзокъуэ Хьэсэн. Имычэзууэ 
балигъыпIэ иува, зэманым 
и Iеигъуэм и закъуэ ды-       
дэу дунейм къытена са-
бийм и цIэр зэгуэр ину 
 игъэIуну, гъащIэ дахэм 
 къезышэлIэжын лъагъуэр 
къигъуэтыжыну, фIымрэ 
лъагъуныгъэмрэ и гущIэм 
къыщыушыжыну зыми и 
 гугъэнтэкъым. Къэралым 
апхуэдэ зеиншэхэр щы-
куэдт, абыхэм я нэхъыбэр            
е мэжэщIалIэр, е узыр, е 

Ткаченкэ Андрей и цIэр 
зезыхьэ СурэтыщI гъуаз-
джэхэмкIэ музейм ща-
гъэлъагъуэ «Унагъуэ су-
рэтылъэ» Iуэхум хыхьэ 
выставкэр траухуащ Те-
кIуэ ныгъэ Иным, ар къыт-
хуэзыхьа ветеранхэм. 
Гъэ  лъэгъуэныгъэр къы-
зэригъэпэщащ еджа кIуэ 
Красильниковэ  Улья нэ, 
«Большая перемена» 
урысейпсо зэ пеуэм къы-
щихьа грантыр къигъэ с э-
бэпри. Выставкэр накъы-
гъэм и 15 пщIон дэ лэжьэ-
нущ. 

ГЪЭЛЪЭГЪУЭНЫГЪЭМ 
ха  гъэхьащ Хэку зауэшхуэм 
и ветеранхэм я сурэтхэр. 
Апхуэдэщ Бахъсэн рай-
оным хыхьэ Крем-Кон-
стантиновскэ къуажэм, 
Налшык къалэм щып-
сэухэр. 

- Iуэхур къызэгъэпэ щы-
ным кIэ дэIэпыкъуэгъу 
 хъуащ КъБР-м Егъэджэны-
гъэмрэ щIэныгъэмкIэ, 
ЩэнхабзэмкIэ, ЩIалэгъуа-
лэм я IуэхухэмкIэ и ми-
нистерствэхэр, «Урысей 
зэ къуэт» политикэ партым 
и гъэзэщIакIуэ комите-
тым, «Пэрытхэр» урысей-
псо зэгухьэныгъэм я щIы-
налъэ къудамэхэр, Нал-
шык къалэм и Ветеранхэм 
я советыр, абы и унафэщI 
Абдуллаев Мустэфа - ар си 
проектым лIыхъужьхэми 

НАСА-м и IэщIагъэлIхэм ящIа Iэ-
мэпсымэ (ровер) телъыджэу Къэ мы-
ланджэ (Perseverance) зыфIащар гео-
лог, астробиолог къалэнхэр зыгъэзащIэ 
роботщ. 

ДЫГЪЭМ къедза уафэщI жыжьэ Марс 
ар 2020 гъэм бадзэуэгъуэм и 30-м 
ягъэлъэтащ, и «лъэр» абы щри гъэу вэ- 
хар 2021 гъэм мазаем и 18-рщ. 

ЩIэныгъэлIхэм къагупсысу Iэзэ ды дэу 
зэпкъралъхьа а Iэмэпсымэм килограмм 
1043-м нэблагъэ и хьэлъагъщ. Роверыр 
щрагъэтIысэхар Марсым  къытещ кратер-
хэм яз Джезерощ. 

Ровер - хьэршым щыIэ уафэщIхэм (пла-
нетэхэм) я щхьэфэхэм къы щы кIу хьыным  
хуэщIа  Iэмэпсымэ телъыджэщ. 2012 гъэм 
шыщхьэуIум и 6-м зи гугъу тщIы планетэ 
«плъыжьым» щрагъэп сыхат и щхьэфэм 
къыщыкIухьыным хуэгъэпса «Curiosity» 
роверри. 

Къэмыланджэ (Perseverance) роботым 
и дежкIэ къедгъэзэкIыжынщи, абы 
 илъэситIым щIигъуауэ планетэ «плъы-
жьым» и щIыIум къыщеугъуей гъащIэ 
щы щыIагъэнкIэ хъуну лъэхъэнэхэм                       
я Iэужьу абы къыщызэтена нэрымы-
лъагъу  микробхэм я лъэужьхэр, и   
 щIыгум и зэхэлъыкIэмрэ (геологиемрэ) 
мы зэманым абы щыщыIэ климатыр        
зы хуэдэмрэ щIэныгъэлIхэм иужькIэ зэ - 
 ры зэ хагъэкIыфыну къэпщытэныгъэ хэри 
щрегъэкIуэкI. 

Астрофизикхэм къызэралъытэмкIэ, 
Perseverance марсырыкIуэм и пщэ да-
лъхьа къалэныр мыхьэнэ ин дыдэ зиIэщ. 
Мы роверым и кIуэцIым быдэу пкъра-
гъэпщкIухьащ дыщэм къыхэ щIыкIа 
«Мокси» пхъуантэ цIыкIур - Марсым и 
хьэуа пIащIэм хэт углекислэ пкъыгъуэр 
(газыр) дызэрыбауэ жьым тыншу хуэзы-
гъэкIуэфыну къалъыта Iэмэпсымэ 
Iэрыхуэр. Апхуэдэуи, Къэ мы ланджэ ро-
верым хащIыхьащ пла нетэ «плъыжьым» 
щызэхуихьэс пкъыгъуэхэр езыр-езыру 
щызэхидзыжыф лъэ щапIэ (лабораторэ) 

«Кавказ Ищхъэрэ МВЛ» IуэхущIапIэм и щIэныгъэлIхэм дызэры-
щагъэгъуазэмкIэ, иджы хуэдэ заманым бжьэтеж хэр малIэ,  
а шыкхэм къинэр нэгъабэ шыщхьэуIум къраша бжьэ щIэхэрщ. Абы 
къыхэкIыу бжьахъуэхэм куэдым я нэIэ трагъэтын хуей мэхъу: 
бжьэхэм я узыншагъэр зыхуэдэм, ашыкхэм я къабзагъэм, узыфэ 
зэрыцIалэ къахуэзыхь хьэпщхупщхэм.

БЖЬЭХЭР псом нэхърэ нэхъ зыщыхъумэн хуейхэм ящыщщ варроа-
тоз узыфэр. Нэхъ шынагъуэр ар, зэман дэкIыу, псэущхьэ цIыкIухэр 
лъэрыщIыкI ищIыху къызэрыпхуэмыхутэрщ. Дуней псом щызэлъа-
щIыса а узыр «Varroa destructor»-кIэ зэджэ мэлхьэпIатIэ лIэужьы-
гъуэм къыбгъэдокI. Ахэр цIыкIунитIэщ, бэгъуэху къыумыщIэу, ауэ 
бжьэхэм я щытыкIэм укIэлъыплъмэ гу лъыботэ, ахэр нэхъ щхьэхынэ е 
нэхъ губжьа зэрыхъум.

Адрей нозематоз узыфэр нэхъ яхуэлъэщ бжьапцIэхэмрэ бжьэ бали-
гъхэмрэ. Абы зыщиубгъур бжьэхэр мази 5-кIэ матэхэм щаIыгъын хуей 
щыхъу щIыналъэ щIыIэхэрщ. Нозематозри нэхъыбэм гъэпщкIуауэ 
бжьэхэм йофыкI. Ахэр бгъэ хъужын папщIэ, ветеринар къэхутэны-
гъэхэр пасэу егъэ кIуэкIын хуейщ.

«Кавказ Ищхъэрэ МВЛ»-м ФГБУ-м и пресс-IуэхущIапIэ. 

Унагъуэхэм щахъумэ сурэтхэр

ящыщщ, - жеIэ Ульянэ. - 
Хэку зауэшхуэм и ветерану 
Налшык къалэм щып сэу-
жыр 11 къудейщ. Ветера-
нитхумрэ абыхэм я уна-
гъуэхэмрэ сурэт тетхащ. 
Мыхьэнэшхуэ иIэщ нэ-
хъыжьхэм я бынхэм, къуэ-
рылъху-пхъурылъхухэм я 
гъусэу зытрагъэха сурэт-
хэр хъумэным.

Сурэтхэм къадэкIуэу, 
выставкэм щыболъагъу 
фронтым къикIа письмо-
хэр, дамыгъэхэр, зауэ 
 зэман лъандэрэ яхъума 
хьэп шып лъапIэхэр. 2021 

гъэм ветеранхэм траха 
сурэтхэр зэрыт альбомыр 
тыгъэ хуащIащ Налшык 
къалэм и Ветеранхэм я 
 советым.

- Зауэр цIыху гъащIэм 
 хэгъэкIын хуейщ. Ар мы-
хъумыщIагъэщ. Къэра-
лым и щхьэхуитыныгъэр 
тхъумэжыну ди къалэнти, 
бийм дыпэщIэтащ. Нэ-
гъуэщI щхьэусыгъуэкIэ 
узэуэ ныр къезэгъыркъым, 
- жиIащ зэхыхьэм ира-
гъэблэгъа, илъэс 98-рэ      
зи ныбжь Долбня Борис. 

Выставкэм ирагъэблэ-

гъащ КъБР-м егъэджэны-
гъэмрэ щIэныгъэмкIэ и 
ми нистр Езауэ Анзор, щэн-
хабзэмкIэ министр Къу-
махуэ Мухьэдин, щIалэ-
гъуалэм я IуэхухэмкIэ ми-
нистрым и къуэдзэ Ахъ-
мэт Артур, «Пэрытхэр» 
урысейпсо зэгухьэныгъэм 
и щIыналъэ къудамэм и 
унафэщI Шыпш Аслъэн, 
ветеранхэм я Налшык 
къалэ Советым и унафэщI 
Абдуллаев Мустэфа, ныб-
жьыщIэхэр. 

ТЕКIУЖЬ Заретэ. 

Бахъсэн районми щагъэлъэпIащ 
ТекIуэныгъэ Иныр илъэс 78-рэ 
зэрырикъур. Абы теухуа дауэда-
пщэхэр жылэ псоми къыщызэра-
гъэпэщат.

КЫЩПЭК къуажэм ЩэнхабзэмкIэ и 
унэм литературэ-макъамэ пшыхь ще-
кIуэкIащ иджыблагъэ. Концертыр ягъэ-
дэхащ «Кавказ» уэрэджыIакIуэ 
 ан самблым, КъБР-м и цIыхубэ артист 
Зеущэ Iэуес, Тебердиевэ Зухра, Тембот 
Хьэчим, ШыкIэба хъуэ Ислъам, Що-
къуий Мурат, Жамбей Каринэ, ХьэтIо-      
х ъущыкъуей  дэт курыт еджапIэ №3-м и 
егъэджакIуэхэмрэ Бахъсэнёнкэ къуа-
жэм и сабий хорымрэ, Бахъсэнёнкэ, 
Жан хъуэтекъуэ,  Зеикъуэ, ХьэтIохъущы-
къуей, Куба жылэхэм гъуа зджэ хэмкIэ я 
школхэм я гъэсэнхэм, ХьэтIохъущы-
къуейм и кадет школ-интернатым и 
еджа кIуэхэм. 

Къулъкъужын Ищхъэрэ къуажэм щра-
гъэкIуэкIахэм я курыхт Хэку зауэшхуэм 
хэкIуэда Гъусэ зэ къуэшхэм я фэеплъ 
зэрагъэпэщыжар къызэрызэ Iуахыжар. 

- Хэку зауэшхуэм мы жылэм щыщ 
куэд хэкIуэдащ, къэралым и щхьэхуи-
тыныгъэм я гъащIэр  щIату. Абыхэм 
ящыщщ Гъусэ зэкъуэшихри. ЩIэблэм 
ящыгъупщэнукъым абыхэм зэрахьа 
 лIыгъэр, - жиIащ Бахъсэн щIыналъэ ад-
министрацэм и тхьэмадэ Балъкъыз Ар-
тур. 

СурэтыщI гъуазджэм щыхурагъаджэ, 
Къып Мухьэмэд и цIэр зезыхьэ школым 
и гъэсэнхэм къыу хужьих ящIри, Гъусэ 
зэшхэм я фэеплъым  тралъхьащ. Ныб-
жьыщIэ IэпщIэлъапщIэхэм фIыщIэ            
яхуищIащ Гъусэ Нажмудин. 

Бахъсэн щIыналъэм и унафэщIхэмрэ 
хабзэхъумэ IэнатIэхэм я лэжьакIуэхэм-
рэ Кременчуг-Констан тиновскэ къуа-
жэм и ветеран Боченков  Василий и деж 
накъыгъэм и 9-м кIуэри, ТекIуэ ныгъэ 
Иным и махуэмкIэ ехъуэхъуащ. Балъ-
къыз  Артур  ветераным  иритащ              
КъБР-м и Iэтащхьэмрэ щIыналъэм и 
тхьэмадэмрэ къабгъэдэкI хъуэхъу 
 те леграммэхэмрэ ахъшэ саугъэтхэм- 
рэ. 

БЖЬЫХЬЭЛI Розэ. 

Робот телъыджэ «Къэмыланджэ»   Уахэм

цIыкIуи, жы жьэрыплъэ-оптикэ датчикхэу 
23-ри, зрихьэлIэм сурэт-видео хуэдэхэр 
IупщI дыдэу тезыхыф камерэхэри.

Нэхъ телъыджэжыр аращи, зи гугъу 
тщIы роверым и тебзэм кIэращIащ 
 дыгъэм и бзийхэм къапих къарумкIэ 
езыр-езыру зызыузэдыжыф жьыхулъатэ 
цIыкIури. ЗытриIэтыкIа иужь, Iэгъуэб-
лагъэр къызэриплъыхьым имызакъуэу, 
абыкIэ щIэныгъэлIхэм къащIэ уафэщI 
жыжьэм и уэгум къыщызылъэтыхьы-
фыну Iэмэпсымэхэр зыхуэдэри. Къи-
нэмыщIауэ, кхъухьлъатэ цIыкIум къа-
хуиутIыпщ хъыбархэмкIэ астрофизик хэм 
илъэситI хъуауэ зрагъэлъагъуф  Ма рсым 
и щIыгу быркъуэшыркъуэм адрей и къуэ-
гъэнапIэхэри.

Геологщ икIи
астробиологщ

КЪЭМЫЛАНДЖЭМ, пщэрылъу къыща-
щIахэм къадэкIуэу, геолог, астро био лог 
къалэнхэри зэрыхуэгъэзащIэм щы хьэт  
техъуэ сурэтхэр абы кIэ лъыплъ кIэ лъы-
гъуазэ щIэныгъэлIхэм иджыблагъэ 
 къа Iэрыхьащ. Ахэр, къы зэ рыщIэкIымкIэ, 
Марсым и щхьэфэр зыхуэдэр жы жьэ-
рыгъуазэу зэхэзыгъэ кIыну еувалIэ хэми 
къахуэгъэсэбэп  хъуащ. 

МарсырыкIуэм а планетэм къритыкI 
сурэт-видео хъыбархэр тегъэщIапIэ зы-
хуэхъур ар абы щезыгъэпсыха IэщIа-
гъэлIхэмрэ астрофизикхэмрэ я за къуэ-
къым, атIэ дызэрыт зэманым къэу нэхуа 
жыжьэрыплъэ (виртуальнэ) археологхэ-
ми къагъэщхьэпэ. 

Къэмыланджэм къригъэдз сурэтхэм зи 
гугъу тщIы археологхэр я къэухькIэ нэхъ 
бей ящI къудейкъым, атIэ къэху тэ-
ныгъэщIэхэми «яIуегъащIэ». Зи къэп-
щытэныгъэхэр виртуальнэ щIыкIэу  езы-
гъэкIуэкI а цIыхухэм уафэщI жы жьэм 
щIытI лэжьыгъэхэр къа щы ху зэ мыгъэ пэ-
щынуми, къаIэрыхьэ сурэтхэмкIэ Дже-
зеро кратерым и Iэгъуэб лагъэр щIап-
лъыкIыу щIадзащ.

Зи гугъу тщIы астро-археологхэм, наб-

дзэгубдзаплъагъэу зэрахьэм и фIы гъэ-
кIэ, сурэтхэм ящыщ зыр щызэпаплъы-
хьым, абы къищу гу лъатащ хьэршым 
ираутIыпщхьэ спутникхэм кIэращIэ хабзэ 
антеннэхэм я кум тепщэч щIыкIэрэ уэр-
дыхъуу ит пкъыгъуэхэм ирагъэщхьа 
«хьэп шып» гуэрми. ЩхьэщыплъыкI щIы-
кIэу, ар кIэрытщ  абдежым щIым къы-
щыхэбелджылыкI мывэ скъархэм ящыщ 
зым. АтIэми, зи гугъу тщIы емызэшыж 
жыжьэрыплъэ археологхэм антеннэм и 
уэрдыхъум  хуагъэда а «ухуэныгъэм» и 
кIуэцIым  иту къыщIрагъэдзащ пирами-
дэ ухуэкIэ зиIэу абы къыщалъэгъуа «Iэ -
мэп сымэ» гъэщIэгъуэнри.

КIэлъыкIуэ сурэтым, мыр сыту ещхьы-
щэ жыдигъэIэу, дэри щыдо лъагъу пша-
хъуэ-ятIэплъым хэгъэмба «лъакъуэ фIы-
цIэу» зи лъапэр уафэмкIэ дэгъэзеяр, и 
лъэгуажьэ зэрытыпIэр  мащIэу щIэгъэ-
шарэ и куэпкъым адэ- кIэ щыIэр щIы 
щхьэ фэм къыхэмыщу. А  лъакъуэм и лъа-
пэр, уи фIэщ мыхъун хуэдизми, антеннэу 
зыхуагъэфащэм и уэрдыхъумкIэ гъэзащ. 

Телъыджащэу къалъыта а «щIэиным» 
япэ дыдэу гу лъызытар Уоринг Скоттщ. 
Мы щIалэр, дызытепсэлъыхь «къэ ху-
тэныгъэм» пэкIуэн пщIы бжыгъэхэр зи 
IэрыкIщ, къищынэмыщIауэ, дуней псом 
къыщацIыхуа виртуальнэ археологщ. 
Марсым хуэгъэзауэ Уоринг иригъэ кIуэкIа 
зэпэлъытэныгъэхэм къарикIуам ятет-
щIыхьмэ, «лъакъуэм» и кIыхьагъыр, куэп-
къым къыщыщIэдзауэ и лъапэм нэсыху, 
сантиметр 50-м нызэ ры хьэсщ. Абы къи-
кIыр аращи, ар зея «цIыхум» лъагагъэу 
иIар метррэ сан тиметр 20-рэ хуэдизщ. Ар, 
дауи, ди  планетэм щыпсэу цIыхухэм 
еплъытмэ, тIэкIу мащIэIуэщ. 

АрщхьэкIэ, Марсыр ЩIы Хъурейм 
 нэхърэ хуэдитIкIэ зэрынэхъ цIыкIури, 
зэрынэхъ псынщIэри къэтлъытэмэ, гу-
рыIуэгъуэ хъун хуейкъэ «лъакъуэр» 
«щIэмыабрагъуэр»? АтIэми, ар цIыху теп-
лъэ ирату ягъэжа мывэм и зы Iыхьэу 
къыщIэкIынри зыхуэIуа щыIэкъым. 

КЪУМАХУЭ  Аслъэн.

Зы цIыху гъащIэ
 лагъым губгъуэр ажал 
яхуэхъурт, языныкъуэхэри 
езым хуэдэ зеиншэ гуэ- 
рым щIакхъуэ Iыхьэ щхьэ-
кIэ къиукIырт. Ауэ Хэку 
 зауэшхуэм и гуащIэмрэ и 
ды джымрэкIэ зызыгъэн-
щIа Хьэсэн а псоми къы-
зэрелар, къел и закъуэ мы-
хъуу, цIыху къызэрыхэкIар 
гъэщIэгъуэнщ.

Сабий унэм ирата нэужь, 
Хьэсэн куэдрэ къыщIэп-
хъуэжурэ и адэ къуэшхэм 
деж игъэзэжащ. Игъэ зэ-
жыхуи, сабий зеиншэм и 
Iэпэр иIыгъыу и адэ къуэ-
шым ишэжырти, яриты-
жырт. Щалъхуа жылэмрэ       
и адэм и лъапсэжьымрэ 
 гъазэ зэримыIэр быдэу 
 зыхищIа нэужь, Сабий унэм 
и лэжьакIуэхэр къыщыте-
плъэкъукIа махуэм ири-
гъэхьэлIэри, щIалэ цIыкIур 
аргуэру щIэпхъуэжри, и  нэр 
здэплъэмкIэ иунэтIащ. 
 Урысейм и лагъым губ-
гъуэхэр куэдрэ зэхикIухьащ 
Хьэсэн, Дзэ Плъыжьым и 
сэлэтхэм къагъуэтыху. Абы 
ирихьэлIэу щIалэ цIыкIум           
и щыгъыныр фейцей  ды- 
дэ хъуат, апхуэдизкIэ мэ-
жалIэрти, ерагъыу зэфIэту 
арат. Нэмыцэхэр икIуэтырт, 
советыдзэри абы кIэ-
лъыпхъэрт. 

Хьэсэн щыгъыныщIэ 
 къратщ, вакъэщIэ къылъа-
тIагъэщ, и ныбэ изу ягъаш-
хэри, сэлэтхэм ящIыгъуу 
здрашэжьащ. Дауи, ахэр 
гугъуехь, шынагъуэ куэд 
ирихьэлIэрти, сабийм лей 
къытемыхьэн папщIэ, сэ-
лэт хэм Сабий унэм иратри, 
езыхэр я гъуэгу  теувэжащ. 
Ари хъуакъым - топышэ 
къытехуэри, здашар зэтри-
къутащ. 

ЩIалэм къыхуэнэжар зыт 
- езым хуэдэ, екIуэ лIа-
пIэншэ зеиншэхэм яхы хьэ-
нырт. Къэралым апхуэдэ 
сабий мин бжыгъэхэр итт, 
хэт дэтхэнэм игу щIэгъун, 
дэтхэнэм дэIэпыкъун?             
ЦIы хухэр езыхэр мэжа-
лIэрт, ерагъыу я щхьэ зы-
хуей  хуагъэзэжурат. Хьэсэн 
 зы хэхуа зеиншэхэм езым 
 нэхърэ  нэхъыжь  куэд 
яхэтт, ауэ зэрыIущым, зэ-
рыжьакIуэм щхьэкIэ псори 
къедаIуэрт, къечэнджэ-
щырт, пщIэ къыхуа щIырт. 
Зэ ныбжьэгъу зэхуэхъуа 
щIалэ цIыкIухэр гъэмахуэм 
мафIэгум и щхьэм тесу 
здишэм кIуэрт. Псы щхьэ-
кIэ лIэуэ, щIакхъуэ щы-
къуей я джийм емыхауэ, 

дагъэмрэ кIэгъуасэмрэ 
 игъэуфIыцIыжауэ, я лъа-
къуэр ундэрэбжьауэ махуэ 
бжыгъэкIэ замыгъэхъейуэ 
щыкIуэ щыIэт. ХэщI ямыIэу, 
къэхъукъащIэ щымыIэу зы 
щIыпIэ гуэрым нэсамэ, 
кхъэм щыжейуэ, къапэ щIэ-
хуэр яшхыу, къаIэрыхьэр я 
тепIэну зыкъомрэ псэуащ 
Хьэсэн. Бэзэрым зыгуэр 
къы щагъуэтамэ, къратамэ, 
къадыгъуамэ я хэщIапIэм 
екIуэлIэжырт, IуданэкIэ 
шхы  ныр зэпагъэжырти зэ-
хуагуэшырт. Иныкъуэхэм 
деж езым нэхърэ нэхъы-
жьыIуэ зеиншэ гуп яхуэза-
мэ, къалъэIухуа тIэкIур тра-
хырт, зэзауэрт, къэхъурт 
зыгуэри щаукI. Апхуэдэхэм 
деж щIалъхьэжым и цIи, 
унэцIи, адэцIи тратхэртэ-
къым, кхъащхьэдэсэм, гу-
пым къыфIаща цIэр трат-
хэу арат. Псалъэм папщIэ, 
Хьэсэн и цIэмкIэ зыри 
 къеджэртэкъым. Абы къы-
фIащат Къэбэрдей цIэр. 

Хьэсэн щалъхуа щIына-
лъэмкIэ къэхъуапсэрт. Лъэ-
мыкIыжу, къигъэзэжыну 
 хуейуэ и гурыщIэхэр къе-
ныкъуэкъу щыхъум, апхуэ-
диз пщIэ къыхуэзыщI, 
фIыуэ къэзылъагъу зеиншэ 
гупым якъуэлъ ахъшэ 
тIэкIур зэхадзэ, сэ кIэщI 
къы хуащэху, «Къэбэрдей» 
тыгъэ худощI, Урысейм и 
фэеплъу» жиIэу тету сау-
гъэт къыхуащIри, къаутIып-
щыж. 

Апхуэдэу Хьэсэн и хэку-
жьым къигъэзэжащ. ЩIа-
лэм гужьгъэжь иIэтэкъым, 
уеблэмэ нэхъри нэхъ цIы-
хуфI, нэхъ Iущ, нэхъ жан 
 хъуат. Абы илъагъу хъуртэ-
къым бзэгузехьэхэр, кIэ-
щIэлъадэ-кIэщIэжыжхэр, 
нэпсейхэр. Апхуэдэ цIыху 

щрихьэлIэкIэ къехьэ лъэ-
кIырт, и дунейр нэхъри нэхъ 
хьэлъэ ищIырт. Хьэсэн 
 щIэхъуэпсырт унэ-лъапсэ 
зэригъэпэщыну, хьэм дэ-
джэгуу, псыежэхым зы-
щигъэпскIыу, щыхуейм 
деж гъуэлърэ IэфIу жейуэ, 
игу къыпылъадэр ишхыу 
 хуиту псэуну. А псори абы 
къыпкърыхьэу, и гур къы-
щызэфIэнэкIэ, щIэпхъуэ-
жырти махуитху-хыкIэ къэ-
тырт. Сабий унэм щыла -
жьэ гъэсакIуэхэм абы и 
хьэлыр ящIэрт, ауэ зыми 
емыщхь, зи гур хуитыны-
гъэм, дахэм, фIым хуэпаб-
гъэ щIалэ цIыкIур фIыуэ 
къалъагъурт. Ап-  хуэ дэу 
къэгъуэгурыкIуащ иужь кIэ 
тхакIуэ, усакIуэ  гъуэзэджэ 
хъуну зи натIэ ит щIалэщIэр 
Налшык къалэ дэт школ-
интернат №5-м и ебланэ 
классым щIэ тIыс хьэху. 

Школым Хьэсэн фIы 
дыдэу щеджащ, зыри къы-
лъэщIэмыхьэу, егъэджа-
кIуэ хэр къыщытхъурт, ад-
рейхэм щапхъэу къы-
хуахьырт. Езыми жи Iэрейт 
и егъэджакIуэхэмрэ гъэ-
сакIуэхэмрэ хуабэу игу 
къызэринар.

А псор Къуэдзокъуэм 
япэу зыхуиIуэтэжар и щхьэ-
гъусэ Iэщнокъуэ Тамарэщ. 
Хьэсэн ар къицIыхуат 1953 
гъэм ГИТИС-м щыщIэ тIыс-
хьам. 

Мы дунейм зы фIы гуэр, 
насып зэрытетым и щы-
хьэту, Тамарэ и адэ-анэр 
цIыхуфI дыдэу къыщIэкI-
ри, Хьэсэн апхуэдизу зы-
щIэ хъуэпсу щыта унагъуэ 
хуэхъуащ ахэр. Щхьэгъусэм 
и шыпхъухэмрэ дэлъ ху-
хэмрэ езым къыдалъхуам 
хуэдэу, я малъхъэр фIыуэ 
ялъагъууи дунейм тетащ. 

Нэпсыншэу укъызэ мы-
джэф тхыгъэхэщ уи гур зы-
къутэ сабиигъуэ зиIа тха -
кIуэ, усакIуэ, зэдзэкIакIуэ, 
критик, журналист Iэзэу 
щыта Къуэдзокъуэ Хьэсэн 
псэу щIыкIэ къыдигъэкIа 
тхылъищыр. 

Абы ищIэрт гууз зэ риIэр, 
куэдри и бгъэгум ар 
къызэрыщемыуэжынур. 
Апхуэдэу, балигъым хуэ мы-
шэчын гугъуехь сабий 
щIыкIэ зи нэгу щIэкIа Къуэ-
дзокъуэ Хьэсэн и ныбжьыр 
илъэс 60 иримыкъу щIыкIэ 
дунейм ехыжауэ щытащ, 
цIыхум ягу къызэринэжын 
хъыбаррэ IэдакъэщIэкIрэ 
къызэринэкIри. 

ФЫРЭ  Анфисэ.

  Бжьахъуэхэм
бэлэрыгъыпIэ яIэкъым

Хьэрш

Гум имыхуж 
махуэхэр

Дон Iус Ростов къалэм мэлыжьыхьым и 24 - 27-хэм 
щекIуэкIащ иджырей пятиборьемкIэ тIэунейрэ Олимп 
чемпион хъуа Моисеев Андрей и саугъэтыр къэхьыным 
теухуауэ ныбжьыщIэхэм я зэхьэзэхуэ. Абы крихьэлIащ 
Ростов областым, Краснодар крайм, Къэбэрдей-Балъ-
къэрым, Донецк, Луганск ЦIыхубэ республикэхэм щыщ 
спортсмен 200-м нэблагъэ. 

КЪЭБЭРДЕЙ-Балъкъэрым икIауэ а зэхьэзэхуэм хэтащ 
спортсмен ныбжьыщIэ 11. Абыхэм республикэм къы-
хуахьащ дыщэ медалу 6-рэ жэзу 3-рэ. Ди щIыналъэм 
иджырей пятиборьемкIэ и тхыдэм къыщымыхъуауэ, Атэ-
бийхэ Алиярэ Маликарэ, Калабековэ Азизэ сымэ зыхэта 
гупым етIуанэ увыпIэр къахьащ. Абыхэм я гъэсакIуэр  Зе-
нин Игорщ. Хъыджэбз цIыкIухэм а спорт лIэужьыгъуэм 
зыхуагъасэ илъэси 6 хъуауэ. Иджы япэу абыхэм къахуи-
хуауэ аращ урысейпсо зэпеуэшхуэм я зэфIэкI щагъэлъэ-
гъуэну икIи зыIэрагъэхьа етIуанэ увыпIэр ехъулIэныгъэш-
хуэщ.

Апхуэдэу зэхьэзэхуэм я зэфIэкI щагъэлъэгъуащ ди щIа-
лэ цIыкIухэми. Шеметов Руслан, Боттаев Дамир, БакIуу 
Астемыр сымэ зыхэта гупми етIуанэ увыпIэр къахьащ. Аху-
беков Карим, Веденяпин Дамир, Срыкъуэ Адмир сымэ 
ещанэ увыпIэр яубыдащ. ЩIалэхэр я гъэсэнщ тренер 
цIэрыIуэхэу Зенинхэ Сергейрэ Игоррэ, Корзилов Виталий 
сымэ.

- Ди гупым зэхьэзэхуэм бжьыпэр щимыубыдами, абыхэм 
къагъэлъэгъуа зэфIэкIыр дызэрыгушхуэнщ. Дэтхэнэ ди зы 
гъэсэнми ехъулIэныгъэ лъагэхэр спортым зырыщызыIэри-
гъэхьэнум шэч къытетхьэркъым, - жаIэ гъэсакIуэхэм.

ТХЬЭХУЩЫНЭ Ланэ.

Я  зэфIэкIхэм  хагъахъуэ

Гъэлъэгъуэныгъэхэр


